
Монгол Улсын Их Хурлын 2020 оны ээлжит бус чуулганы Эдийн 

засгийн байнгын хорооны 8 дугаар сарын 25-ны өдөр  
/Мягмар гараг/-ийн хуралдааны товч тэмдэглэл

Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 17 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 26 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Т.Аюурсайхан, Ж.Бат-Эрдэнэ, Н.Ганибал;


Тасалсан: Д.Батлут, Д.Бат-Эрдэнэ, .


Нэг.“Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Улсын Их Хурлын тогтоолын төсөл /Засгийн газар 2020.08.14-ний өдөр өргөн мэдүүлсэн, анхны хэлэлцүүлэг, санал, дүгнэлтээ Төрийн байгуулалтын байнгын хороонд хүргүүлнэ/

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Хөдөлмөр, нийгмийн хамгааллын сайд А.Ариунзаяа, Барилга, хот байгуулалтын сайд Б.Мөнхбаатар, Зам, тээврийн хөгжлийн сайд Л.Халтар, Уул уурхайн сайд Г.Ёндон, Хүнс, хөдөө аж ахуй, хөнгөн үйлдвэрийн сайд З.Мэндсайхан, Эрчим хүчний сайд Н.Тавинбэх, Сангийн яамны Эдийн засгийн бодлогын газрын дарга Г.Батхүрэл, мөн яамны мэргэжилтэн Ж.Ганбаяр, Үндэсний хөгжлийн газрын Судалгаа, шинжилгээний газрын дарга Б.Түмэндэмбэрэл, Засгийн газрын Хэрэг эрхлэх газрын Бодлого, төлөвлөлтийн газрын даргын албан үүргийг түр орлон гүйцэтгэгч Д.Балжинням, мөн газрын референт П.Сарангэрэл, ажилтан П.Зохихсүрэн нар оролцов.

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, зөвлөх Д.Мягмарцэрэн, референт Г.Баярмаа нар байлцав.

Тогтоолын төсөлтэй холбогдуулан Улсын Их Хурлын гишүүн М.Оюунчимэг, Ц.Даваасүрэн, Б.Баттөмөр, Х.Ганхуяг нарын тавьсан асуултад Эрчим хүчний сайд Н.Тавинбэх, Барилга, хот байгуулалтын сайд Б.Мөнхбаатар, Уул уурхай, хүнд үйлдвэрийн сайд Г.Ёндон, Сангийн сайд Ч.Хүрэлбаатар нар хариулж, тайлбар хийв.
Улсын Их Хурлын гишүүн Б.Баттөмөр, Ц.Цэрэнпунцаг, Ц.Даваасүрэн, С.Чинзориг нар үг хэлэв. 
“Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Улсын Их Хурлын тогтоолын төслийн анхны хэлэлцүүлэгтэй холбогдуулан Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.
Ж.Ганбаатар: 1.Улсын Их Хурлын гишүүн Ц.Цэрэнпунцагийн гаргасан, Тогтоолын төслийн 3 дугаар бүлгийн аялал жуулчлалын хэсгийн 4 дэх заалтад “Өмнөговь, Дорнод гэсний дараа Завхан” гэж нэмэх гэсэн саналыг дэмжье гэсэн санал хураалт явуулъя. 
Зөвшөөрсөн:
 8
Татгалзсан:

 6 
          

Бүгд:


14
57.1 хувийн саналаар дэмжигдлээ.
Улсын Их Хурлын гишүүн Б.Энхбаярын дэмжсэн санал техникийн саатлын улмаас эсрэг гарсан учир дэмжсэнд тооцов.
2.Улсын Их Хурлын гишүүн Э.Бат-Амгалангийн гаргасан, Тогтоолын төслийн 6 дугаар бүлгийн Улаанбаатар хот гэсэн хэсгийн 6.2-т “Дарь-Эх чиглэлийн дэд төв шинээр байгуулах” гэсэн саналыг нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
 6
Татгалзсан:
            8
Бүгд:


14
42.9 хувийн саналаар дэмжигдсэнгүй.
3.Улсын Их Хурлын гишүүн Ц.Даваасүрэнгийн гаргасан, 3 дугаар бүлгийн эрчим хүч хэсэгт “Эрдэнэбүрэн Мянгадын 220 кВт хос хэлхээт 80 км цахилгаан дамжуулах агаарын шугамыг Мянгадын 220 кВт дэд станц” гэж нэмэх гэсэн саналыг дэмжье гэсэн санал хураалт явуулъя. 
Зөвшөөрсөн:
 8

Татгалзсан:
            6

Бүгд:


14

57.1 хувийн саналаар дэмжигдлээ.
4.Улсын Их Хурлын гишүүн Ц.Даваасүрэнгийн гаргасан, Эрчим хүч хэсэгт Эгийн гол дээр 100 МВт усан цэнэгт станц барьж эхлэх гэсэн саналыг дэмжье гэсэн санал хураалт явуулъя.

Зөвшөөрсөн:
 8

Татгалзсан:
            6

Бүгд:


14

57.1 хувийн саналаар дэмжигдлээ. 
5.Улсын Их Хурлын гишүүн Х.Булгантуяагийн гаргасан, 6 дугаар бүлгийн Улаанбаатар хот гэсэн хэсгийн 7 дахь заалтад “олон улсын стандартад нийцсэн явган хүний зам болон унадаг дугуйн зам, хүүхдийн тоглоомын талбай, ногоон байгууламж барьж байгуулах тоосжилтыг 50 хүртэл хувь бууруулах” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
10
Татгалзсан:
             4
Бүгд:


14
71.4 хувийн саналаар дэмжигдлээ.
6.Улсын Их Хурлын гишүүн Х.Булгантуяагийн гаргасан, 6 дугаар бүлгийн Улаанбаатар гэсэн хэсгийн 9 дэх заалтыг “хог хаягдлын менежментийг сайжруулах гэр хорооллын айл өрхийг үнс хадгалах зориулалтын савтай болгож дахин боловсруулах бүх төрлийн үйлдвэрийг байгуулна” гэж өөрчлөх гэсэн саналыг дэмжье гэсэн санал хураалт явуулъя.
 Зөвшөөрсөн:
  8

Татгалзсан:
             6

Бүгд:


14

57.1 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Ж.Ганбаатар Төрийн байгуулалтын байнгын хорооны хуралдаанд танилцуулахаар тогтов.

Уг асуудлыг 15 цаг 30 минутад хэлэлцэж дуусав.
Хоёр. Монгол Улсын 2020 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд нэмэлт, өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төсөл  /Засгийн газар 2020.08.14-ний өдөр өргөн мэдүүлсэн, анхны хэлэлцүүлэг, санал, дүгнэлтээ Төсвийн байнгын хороонд хүргүүлнэ/
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Төрийн нарийн бичгийн дарга С.Наранцогт, мөн яамны Хууль, эрх зүйн газрын мэргэжилтэн К.Гулжан нар оролцов.

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, зөвлөх Д.Мягмарцэрэн, референт Б.Ууганцэцэг нар байлцав.

Төслийн талаар Сангийн сайд Ч.Хүрэлбаатар танилцуулав.
Төслийн анхны хэлэлцүүлэгтэй холбогдуулан Улсын Их Хурлын гишүүн Т.Доржханд, Б.Энхбаяр, Ц.Цэрэнпунцаг, Х.Булгантуяа нарын тавьсан асуултад Сангийн сайд Ч.Хүрэлбаатар, Сангийн яамны Хууль, эрх зүйн газрын мэргэжилтэн К.Гулжан нар хариулж, тайлбар хийв.

Монгол Улсын 2020 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд нэмэлт, өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийн талаар Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.

Ж.Ганбаатар: Энэ хуулийн 12.6-гийн 11.1-т заасан бичиг баримтыг бүрдүүлэх, хүлээн авах, мэдээллийн сан үүсгэх, түүнийг солилцох үйл ажиллагааны журмыг Засгийн газар батална гэсэн саналыг дэмжье гэсэн санал хураалт явуулъя.

Зөвшөөрсөн:
10

Татгалзсан:
             4

Бүгд:


14

71.4 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Х.Булгантуяа Төсвийн байнгын хорооны хуралдаанд танилцуулахаар тогтов.

Уг асуудлыг 15 цаг 48 минутад хэлэлцэж дуусав.
Гурав.“Зээлийн хүүг бууруулах стратеги батлах тухай” Улсын Их Хурлын тогтоолын төсөл /Улсын Их Хурлын гишүүн Б.Баттөмөр нарын 5 гишүүн 2020.08.20-ны өдөр өргөн мэдүүлсэн, анхны хэлэлцүүлэг/ 

Хэлэлцэж буй асуудалтай холбогдуулан Монголбанкны Ерөнхийлөгч Б.Лхагвасүрэн, Монголбанкны Тэргүүн дэд Ерөнхийлөгч Г.Дөлгөөн, Мөнгөний бодлогын газрын захирал Б.Баярдаваа, Санхүүгийн зохицуулах хорооны дарга Д.Баярсайхан, мөн хорооны Ажлын албаны дарга Т.Жамбаажамц нар оролцов.
Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, зөвлөх Ж.Уянга нар байлцав.

Ж.Ганбаатар: 1.Улсын Их Хурлын гишүүн Б.Баттөмөрийн гаргасан, Тогтоолын төслийн 2 дугаар заалтын “жилийн” гэснийг “сарын” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн:
 5

Татгалзсан:
            9

Бүгд:


14

35.7 хувийн саналаар дэмжигдсэнгүй.
Дээрх саналтай холбогдуулан Улсын Их Хурлын гишүүн С.Чинзориг, Ц.Даваасүрэн, Т.Доржханд нарын тавьсан асуултад Монголбанкны Ерөнхийлөгч Б.Лхагвасүрэн хариулж, тайлбар хийв.

Улсын Их Хурлын гишүүн Х.Булгантуяагийн дэмжсэн санал техникийн саатлын улмаас эсрэг гарсан учир дээрх санал хураалтыг хүчингүй болгож дахин санал хураалт явуулах горимын санал гаргав. 
Ж.Ганбаатар: Улсын Их Хурлын гишүүн Х.Булгантуяагийн гаргасан, дээрх горимын саналыг дэмжье гэсэн санал хураалт явуулъя. 
Зөвшөөрсөн:
 9

Татгалзсан:
            5
Бүгд:


14

64.3 хувийн саналаар горимын санал дэмжигдлээ. 
Улсын Их Хурлын гишүүн Б.Баттөмөрийн гаргасан, Тогтоолын төслийн 2 дугаар заалтын “жилийн” гэснийг “сарын” гэж өөрчлөх гэсэн саналыг дэмжье гэсэн санал хураалтыг дахин явуулъя.
Зөвшөөрсөн:
 8
Татгалзсан:
            6
Бүгд:


14

57.1 хувийн саналаар дэмжигдлээ.

Ж.Ганбаатар: 2.Улсын Их Хурлын гишүүн Ж.Ганбаатарын гаргасан, Тогтоолын төслийн хавсралтын “2.1.3 дахь заалтыг хасах” гэсэн саналыг дэмжье гэсэн санал хураалт явуулъя. 
Зөвшөөрсөн:
 4

Татгалзсан:
            9

Бүгд:


13
30.8 хувийн саналаар дэмжигдсэнгүй.

Улсын Их Хурлын гишүүн Ж.Ганбаатар саналаа тайлбарлаж, Сангийн сайд Ч.Хүрэлбаатар, Улсын Их Хурлын гишүүн, ажлын хэсгийн ахлагч Б.Баттөмөр нар тайлбар хийв.
3.Улсын Их Хурлын гишүүн Б.Баттөмөрийн гаргасан, Тогтоолын төслийн хавсралтын 1.6.1 дэх заалтыг хэрэгжүүлэх хугацааг “2020-2024” гэж нэмэх гэсэн саналыг дэмжье гэсэн санал хураалт явуулъя.
Зөвшөөрсөн:
 5

Татгалзсан:
            8
Бүгд:


13
30.8 хувийн саналаар дэмжигдсэнгүй.
4.Улсын Их Хурлын гишүүн Б.Баттөмөрийн гаргасан, Тогтоолын төслийн хавсралтын 2.1 дэх заалтын “2020-2021” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
 4
Татгалзсан:
            9

Бүгд:


13
46.2 хувийн саналаар дэмжигдсэнгүй.

5.Улсын Их Хурлын гишүүн С.Чинзоригийн гаргасан, 4 дүгээр зүйлийн 1.5.6 дахь заалтад “банкны зээлийн бүтээгдэхүүнийг боловсронгуй болгож иргэдийн шууд орлогоор барьцаалагдсан бүтээгдэхүүнд өөрчлөлт оруулна” гэж нэмэх гэсэн саналыг дэмжье гэсэн санал хураалт явуулъя.
Зөвшөөрсөн:
 8
Татгалзсан:
            5
Бүгд:


13
61.5 хувийн саналаар дэмжигдлээ.

Улсын Их Хурлын гишүүн С.Чинзориг саналаа тайлбарлаж, Монголбанкны Ерөнхийлөгч Б.Лхагвасүрэн тайлбар хийв.

6.Улсын Их Хурлын гишүүн Х.Ганхуягийн гаргасан, Тогтоолын төслийн 2 дугаар заалтын “2023” гэснийг “2021” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
 3

Татгалзсан:
           10

Бүгд:


13

23.1 хувийн саналаар дэмжигдсэнгүй.

Улсын Их Хурлын гишүүн Х.Ганхуяг саналаа тайлбарлаж, Улсын Их Хурлын гишүүн, ажлын хэсгийн ахлагч Б.Баттөмөр, Монголбанкны Ерөнхийлөгч Б.Лхагвасүрэн, Мөнгөний бодлогын газрын захирал Б.Баярдаваа нар тайлбар хийв.
7.Улсын Их Хурлын гишүүн Т.Доржхандын гаргасан, Тогтоолын төслийн 1.8.2-т банкны тусгай зөвшөөрлийг 1 дүгээрт хөрөнгө оруулалтын, 2 дугаарт иргэдийн гэж ангилах гэсэн саналыг дэмжье гэсэн санал хураалт явуулъя.

Зөвшөөрсөн:
 5

Татгалзсан:
            8
Бүгд:


13
38.5 хувийн саналаар дэмжигдсэнгүй.

Улсын Их Хурлын гишүүн Т.Доржханд саналаа тайлбарлаж, Монголбанкны Ерөнхийлөгч Б.Лхагвасүрэн тайлбар хийв.
8.Улсын Их Хурлын гишүүн Т.Доржхандын гаргасан, Тогтоолын төслийн 4.1.2-т “Засгийн газрын бондыг тогтмол гаргаж дотоодын үнэт цаасны суурь хүүг тэглэх” гэсэн саналыг дэмжье гэсэн санал хураалт явуулъя.

Зөвшөөрсөн:
 4
Татгалзсан:
            9

Бүгд:


13
30.8 хувийн саналаар дэмжигдсэнгүй.

9.Улсын Их Хурлын гишүүн Т.Доржхандын гаргасан, Тогтоолын төслийн 24.4-т “мөнгө хүүлэлтийг хязгаарлах зорилгоор зээлийн хүүгийн хязгаарыг тогтоох, банк, банк бус буюу тусгай зөвшөөрлөөр зээл олгодог байгууллагуудын хүүг хязгаарлах” гэсэн саналыг дэмжье гэсэн санал хураалт явуулъя.
Зөвшөөрсөн:
 7
Татгалзсан:
            6
Бүгд:


13
53.8 хувийн саналаар дэмжигдлээ.

Улсын Их Хурлын гишүүн Т.Доржханд гишүүн саналаа тайлбарлаж, Улсын Их Хурлын гишүүн Ж.Ганбаатар үг хэлэв.
10.Улсын Их Хурлын гишүүн Т.Доржхандын гаргасан, Тогтоолын төслийн 1.6.6-д “хадгаламжийн хэмжээнээс хамаарч хүүгийн орлогод шаталсан татвар тогтоох” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
 6

Татгалзсан:
            7

Бүгд:


13

46.2 хувийн саналаар дэмжигдсэнгүй.

Улсын Их Хурлын гишүүн Т.Доржханд саналаа тайлбарлаж, Монголбанкны Ерөнхийлөгч Б.Лхагвасүрэн тайлбар хийв.

Байнгын хорооноос гарах санал, дүгнэлтийг Улсын Их Хурлын гишүүн Д.Батлут Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 2 цаг 15 минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 16 цаг 41 минутад өндөрлөв.
Тэмдэглэлтэй танилцсан:
ЭДИЙН ЗАСГИЙН БАЙНГЫН

ХОРООНЫ ДАРГА



 

     Ж.ГАНБААТАР
Тэмдэглэл хөтөлсөн: 

ПРОТОКОЛЫН АЛБАНЫ 

ШИНЖЭЭЧ






      Б.БАТГЭРЭЛ 
   МОНГОЛ УЛСЫН ИХ ХУРЛЫН 2020 ОНЫ ЭЭЛЖИТ БУС ЧУУЛГАНЫ

ЭДИЙН ЗАСГИЙН БАЙНГЫН ХОРООНЫ 2020 ОНЫ 8 ДУГААР 
САРЫН 25-НЫ ӨДӨР /МЯГМАР ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Ж.Ганбаатар: Гишүүдийнхээ энэ өдрийн амар амгаланг айлтгая. Байнгын хорооны ирц 52,6 хувьд хүрсэн байна. Өнөөдрийн Байнгын хорооны хуралдааныг эхэлснийг мэдэгдье. Өнөөдрийн Байнгын хорооны хуралдаанаас албан ёсоор Д.Бат-Эрдэнэ гишүүн албан ёсоор чөлөө авсан байна. Чөлөөтэй гэж бүртгээрэй. 

Хэлэлцэх асуудлыг танилцуулъя. Монгол Улсын Засгийн газрын 2020-2024 оны үйл ажиллагааны хөтөлбөр батлах тухай Улсын Их Хурлын тогтоолын төслийг хэлэлцэнэ. 2 дугаарт Монгол Улсын 2020 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд нэмэлт, өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн аж ахуйн үйл ажиллагааны тусгай зөвшөөрлийн хуульд нэмэлт, өөрчлөлт оруулах тухай хуулийн төслийг хэлэлцэнэ. 3 дугаарт Зээлийн хүүг бууруулах стратеги батлах тухай Улсын Их Хурлын тогтоолын төслийг хэлэлцэнэ. Ийм 3 асуудал байна. Хэлэлцэх асуудалтай холбоотой саналтай гишүүд байна уу? Алга байна. Хэлэлцэх асуудалдаа оръё. 

Нэг.Эхний асуудал. Ажлын хэсэг ороорой. Танилцуулга хийх билүү? Ажлын хэсгийн гишүүд, өөр Байнгын хороо байгаа юм уу, байхгүй юм уу? 


Ажлын хэсгийг танилцуулъя. Хөдөлмөр, нийгмийн хамгааллын сайд Ариунзаяа, Барилга, хот байгуулалтын сайд Мөнхбаатар, Зам тээврийн хөгжлийн сайд Халтар, Уул уурхайн сайд Ёндон, Хүнс, хөдөө аж ахуй, хөнгөн үйлдвэрийн сайд Мэндсайхан, Эрчим хүчний сайд Тавинбэх, Сангийн яамны Эдийн засгийн бодлогын газрын дарга Батхүрэл, Түмэндэмбэрэл Судалгаа шинжилгээний газрын дарга, Балжинням, Сарангэрэл, Зохихсүрэн, Ганбаяр гэсэн бүрэлдэхүүнтэй ажлын хэсэг ирсэн байна. 


Асуулт асуух гишүүд нэрээ өгөхийг хүсье. Тусгай дэгтэй. Танилцуулга байхгүй байна. Мөрийн хөтөлбөрөөр. Даваасүрэн гишүүнээ. Ганхуяг гишүүнээр тасаллаа, Оюунчимэг гишүүн асуултаа асууя.


М.Оюунчимэг: Энэ өглөө Нийгмийн бодлогын байнгын хороо хуралдаж байхад Засгийн газрын зүгээс эхлээд үндсэн чиглэлээ хэлэлцээд тэгээд үндсэн чиглэл дээрээ тулгуурлаж үйл ажиллагааны мөрийн хөтөлбөрөө гаргаж байж юм ер нь дэс дараагаараа цаашаа журамтай явна. Тэгэхээр үндсэн чиглэлд тусгагдаагүй юмыг үйл ажиллагааны мөрийн хөтөлбөрт ороод юм уу энд яриад байх. Эсхүл мөрийн хөтөлбөрт энд яриад энд санал хураагаад дэмжигддэг. Гэтэл үндсэн чиглэлдээ энэ нь бас тодорхой тусгагдаж юм уу ороогүй бол ингээд зөрчилдөөд байх юм гэсэн асуудлууд гарч байсан.


Тэгэхээр нөгөө Эдийн засгийн байнгын хороон дээр энэ бас давтагдахгүй байх талаасаа эхлээд үндсэн чиглэл хэлэлцэхгүйгээр шууд үйл ажиллагааны мөрийн хөтөлбөрөө хэлэлцэж байгаа юм уу? Энэ дээр би жишээ нь Ганбаатар гишүүнээс нэг хариулт авъя гэж бодож байна. Яагаад гэвэл гишүүд асуулт асуух юм хариулж байгаа салбарын сайд нар өглөө ихэвчлэн энэ чинь үндсэн чиглэлд тусгагдаагүй юм уу, эсхүл үндсэн чиглэлдээ орж байгаа бол үйл ажиллагааны мөрийн хөтөлбөртөө энийгээ дараа нь оруулъя, дараа нь санал хураая гэсэн юм гараад байсан учраас би тэгж хэлж байгаа юм шүү. Тэгээд энэ нэг асуулт байна. Тэгээд дараа нь асуултаа асууя гэж бодож байна. 

Ж.Ганбаатар: Дараа нь та тодруулах нь байна. Мөрийн хөтөлбөрийг бол өнөөдөр бид хэлэлцээд Төрийн байгуулалтын байнгын хороонд хүргүүлнэ. Тэгэхээр үндсэн чиглэл дээр бол бид бүх зүйл заалтаар нь маргааш ажлын хэсгийн хурлын дараа санал хураалт явуулна. Эдийн засгийн байнгын хороо. Та өгвөл болно. Тэгээд ажлын хэсэг дээр ерөнхийдөө Оюунчимэг гишүүнээ ажлын хэсэг дээр ерөнхийдөө гол сануудаа нэгтгээд явъя гэж ерөнхийдөө тохирсон байгаа.

Тэгэхээр ажлын хэсэг үндсэн чиглэлийн хувьд бол Эдийн засгийн байнгын хороонд өгнө. Мөрийн хөтөлбөрийн хувьд бол Төрийн байгуулалтын байнгын хороонд өгнө. Тэгэхээр ерөнхийдөө гол зарчим бол ажлын хэсэг дээр хураагдана гэдгийг бол аль, аль дээрээ ойлголцолтой байна гэдгийг хэлье. Таны асуултад хариулъя. Оюунчимэг гишүүн 1 минут тодруулъя.

М.Оюунчимэг: Эрчим хүчний сайдаас асууя. Энэ манай намын хөтөлбөрт бидний хамгийн гол зорилго тавиад явж байгаа бол нийслэл Улаанбаатар хот болоод мэдээж аймаг сумдын энэ алслагдсан бүс нутгийг дэд бүтцээр хангах, цахилгаанжуулах энэ асуудал гол байгаа. Ялангуяа энэ алслагдсан нийслэл Улаанбаатар хотын гэр хорооллыг цахилгаанд бүрэн холбох, гудамж талбайг иж бүрэн гэрэлтүүлэх энэ асуудал орсон. Жишээлбэл Чингэлтэй дүүргийн 7-19 дүгээр хороо нь өөрөө гэр хороолол байгаа. Улаанбаатар хотын төв цэгээс 2-хон км зайтай хэр нь өнөөдрийг хүртэл эрчим хүчний доголдол бол тэнд байгаа хэвээр байна.

Бидний өмнөө тавьж байгаа гол зорилт бол хэсэгчилсэн болоод инженерийн дэд бүтцэд бий болгох, ингэхдээ цахилгааны тийм шугамуудыг оруулах асуудал чухал байгаа. Өнгөрсөн 4 жилийн хувьд бид дэд төвүүдийг бол нэлээд бас гайгүй бий болгосон. Гэхдээ энэ бол 46 мянган өрхийг л хамрах хэмжээний байгаад байгаа. Гэтэл энэ Улаанбаатар хотын Сонгинохайрхан, Баянзүрх, Чингэлтэй гээд энэ бараг 70 орчим хувь нь гэр хороолол байгаа энд дэд төвүүдийг бий болгох асуудал … /минут дуусав/

Ж.Ганбаатар: Баярлалаа. Оюунчимэг гишүүний асуултад 1 номерын микрофон сайд хариулъя. 

Н.Тавинбэх: Оюунчимэг гишүүний асуултад хариулъя. Манай яаманд байгаа өнөөдрийн мэдээллээр бол 7300 орчим ахуйн хэрэглэгч цахилгаан эрчим хүчинд холбогдоогүй байна. Энэ ажлыг хийхэд гаргасан төсвөөр 9 орчим тэрбум төгрөг хэрэгтэй. Энэ жил нийслэлийн төсөвт 5 тэрбум төгрөг тусгасан. Энүүгээр энэ хөрөнгөөр 2900 орчим саяын хийсэн цахилгаан эрчим хүчинд холбогдоогүй 7300 хэрэглэгчээс 2890, 2900 орчмыг нь бол холбоно. Үлдсэнийг нь бид нар 21 онд багтааж холбохоор төлөвлөж байна.

3 эх үүсвэрээр шийднэ. 1 дүгээрт нь Улаанбаатар хотод эрчим хүчний тусгай зөвшөөрөл эзэмшдэг Улаанбаатар цахилгаан түгээх сүлжээ гэж компани бий. Энэ компанийн өөрийн дотоод хөрөнгөөр шийдвэрлэнэ. 2 дугаарт нь нийслэлийн төсөв дээр суулгана. 3 дугаарт нь бол улсын төсөвт бид нар бас санал хүргүүлсэн байгаа. Үндсэндээ 21 он гэхэд Улаанбаатар хотод шинээр нэмэгдэх хэрэглэгчдээс бусад одоо байгаа хэрэглэгчдийг төвлөрсөн цахилгаан хангамжид холбоно. 

Ж.Ганбаатар: Болно. Хариулт хангалтгүй гэж байвал 1 минут. Оюунчимэг гишүүн 1 минут. Дахин тодруулъя. 

М.Оюунчимэг: Тэгэхээр Эрчим хүчний сайдад хэлэхэд энэ нөгөө төсвүүдээ нийслэлийнхэд улсынхад гээд маш сайн тодорхой тусгаж өгөхгүй бол нийслэл дээр очоод энэ санхүүжилт байхгүй гээд гацчих асуудал байдаг шүү. Тэгэхээр та маш сайн энэ санхүүжилтдээ тусгаарай гэж хэлмээр байна. Тэгээд энэ жишээ нь гэр хорооллын дахин төлөвлөлтийн хүрээнд эмнэлэг сургууль цэцэрлэг бизнес инкубатор төв бүхий Толгойт дэд төвийг байгуулж энэний хүрээнд бичил шаардлагатай бичил дэд төвүүд байгуулна гээд бүр ингээд орсон байгаа.

Тэгэхээр энэ маань өөрөө энэ манай үйл ажиллагааны мөрийн хөтөлбөрт тусгагдаад санхүүжилт нь 21 оныхоор орох уу эсхүл бас саяын таны хэлснээр тодорхой ингээд энийг нь нийслэл, энийг нь дүүрэг ч гэдэг юм уу энийг нь улсын төсөв гээд яг тодорхой төлөвлөгөө гаргаад та нар тусгасан уу? Эсхүл ерөнхий байдлаар ингээд орчхоод явж байгаа юу? Энэ дээр нэг тодорхой хариулт өгөөч. Тэгээд яг энэтэй холбоотой би бас Барилга, хот байгуулалтын сайдаас энэ асуултын дагуу асууя. Дахин төлөвлөлтийн хүрээнд газар чөлөөлөлт дээрээс нь нөгөө инженерийн хэсэгчилсэн төвүүд барих асуудлууд энэ үйл ажиллагааны мөрийн хөтөлбөрт яг орчхоод явж байгаа юу? Хэзээ хэрэгжиж эхлэх вэ?

Ж.Ганбаатар: Эхлээд 1 номерын микрофон хариулъя. Дараа нь Мөнхбаатар сайд. Хариулаарай. 

Н.Тавинбэх: Оюунчимэг гишүүний асуултад хариулъя. Дэд төвүүд бол дулаан хангамжтай холбоотой асуудал байгаа. Энэ нийслэл дээр хийгдэж байгаа төсөл байгаа. Саяын тэр түрүүн бол би цахилгаан хангамжид холбогдоогүй хэрэглэгчдийн тухай хариулсан. Одоо цахилгаан хангамжид холбогдсон боловч стандартын хүчдэлээр хангагдахгүй байгаа бас энэ агаарын бохирдолтой холбоотойгоор халаалтын асуудлаа цахилгаан эрчим хүчээр шийдэх айлуудын хүчин чадлыг нэмэгдүүлэх ажил бол манай дээр хамаарна. Тэгэхээр тэр саяын таны ярьдаг дэд өртөөнүүд гэдэг бол тэр дулаан хангамжтай холбоотой асуудал байгаа. 

Ж.Ганбаатар: 4 номерын микрофон Мөнхбаатар сайд гишүүний асуултад хариулъя.

Мөнхбаатар: Оюунчимэг гишүүний асуултад хариулъя. Энэ нийслэл ба орон нутгийн хөгжлийн бонд гэдгээ тусгасан байгаа л даа. Яг бүр хотыг дахин хөгжүүлэх төслийн хүрээнд орон сууцны хангамжийг гэр хорооллын газрыг зохион байгуулж дахин төлөвлөнө гээд ерөнхий бодлогын хэмжээнд тусгагдсан байгаа. Тэгээд таны хэлдэг Улаанбаатар хотын гэр хорооллыг дахин төлөвлөхдөө дэд төвлөрсөн дэд бүтэц нь шийдлээр биш бас төвлөрсөн бус дэд бүтцийн шийдлээр шийдэх эхний ажлууд бол хийгдсэн.

Ер нь хотод бол эхний 16 байршил дээр хийх төлөвлөгөө нь гарсан байдаг юм. Улиастай, Толгойт одоо ингээд тусгагдсан байгаа. Одоо энэ ажлуудыг бол эрчимжүүлж бол Барилга, хот байгуулалтын яамны зүгээс эрчимжүүлж хийнэ гэж ойлгож байгаа. Чингэлтэйд хийсэн ажлуудыг бас цаашаа Сүхбаатар тэгээд Сонгинохайрхан болон Улиастай гээд инженерийн шугам сүлжээ төвлөрсөн очиж чадахгүй газар бичил байдлаар энэ бичил төв барьж байгаа ажлууд бид нар тусгуулаад явна гэж ойлгож байгаа.

Ж.Ганбаатар: Даваасүрэн гишүүн асуултаа асууя.
Ц.Даваасүрэн: Би нэг 2, 3 зүйл тодруулна. Ер нь яах вэ зүгээр энэ үндсэн чиглэл боловсруулах аргачлал нь яах вэ өмнөхөөсөө өөр байсан байж магадгүй. Зүгээр яг ингээд хэлбэр ингээд байгаа агуулгыг нь хараад байвал яг л нөгөө өмнөх шигээ л байгаад байгаа юм. Тэгээд жагсаалт болоод хэрэгждэггүй нэг ийм зүйл бол байгаад байдаг учраас. Ер нь бид нар энэ их тодорхой болгохын тулд нөгөө хөгжлийн загвар нь тодорхой, тэргүүлэх чиглэл нь тодорхой байх ийм шаардлага бол бас байх шиг байна. Нөгөө талаараа энэ хөгжлийн бодлого төлөвлөлтийг хийдэг яг тийм тодорхой бүтэцгүй учраас бол ингээд л нэг ажлын хэсэгт хийсэн ийм л баримт бичгүүд болчхоод байгаа байхгүй юу.

Тийм учраас хэрэгждэггүй. Нөгөө талаасаа ерөөсөө энэ үндсэн чиглэлүүд хэрэгжихгүй байна гээд нэг сонгуулиар л тэр мөрийн хөтөлбөрөө хэрэгжүүлдэггүй гээд ард түмэн хариуцлага тооцож байна уу, яаж байна уу гэхээс өөрөөр хариуцлага хяналтын тогтолцоо нь байхгүй учраас хэчнээн ийм баримт бичиг гаргаад хэрэгжихгүй л байгаа юм л даа. Тэгээд нөгөө чиглэл нь тодорхой тэргүүлэх чиглэл нь тодорхой бус энэ тэр болохоор чинь ингээд арга хэмжээнүүд нь бас тодорхой бус харагдаад байгаа ийм юмнууд бол бий.

Жишээлбэл би эрчим хүч дээр бол ингэж бодоод байгаа юм. Ерөөсөө бие даасан өөрийгөө зохицуулдаг тогтвортой найдвартай системийг л бий болгох тухай л асуудал байгаа юм л даа. Тэгээд л энэ хүрээнд яг юу хийх юм бэ гэдэг юмнуудаа бид хийх ёстой. Баруун бүсийг бол Эрдэнэбүрэний усан цахилгаан станц ашиглалтад орсноор тэр нөгөө ОХУ-аас эрчим хүчээ авч байгаа асуудлаа бол шийднэ гэж оруулсан байгаа юм. Зөв л дөө ийм л байгаа. Тэгэх юм бол бид нар бол одоо бас баруун бүсээ бол дотоодоосоо хангадаг болно гэсэн үг.

Гэтэл тэрийгээ холбох шугамын чинь асуудал энэ дээр байхгүй байна. Тэгэхээр станц бариад хаячихаар наашаа шугамаар холбохгүй бол тэр чинь эрчим хүчээ түгээх боломжгүй болно. Тэгэхээр энэ Эрдэнэбүрэн Мянгадын шугамын асуудлыг яах юм бэ гэдэг зүйлийг би тодруулъя. 2 дугаарт ер нь ингээд эрчим хүчний найдвартай системтэй болъё гэх юм бол бид нар усан цахилгаан станц барихаас өөр аргагүй. Одоо тендер нь эхэлж байгаа байх. Энэ 100 мвт батарей хуримтлуур бол бид нарын хараат бус байдлыг бол тал хувь шийднэ. Ирэх жил бол зундаа гаднаас импорт авахгүй болно. Өөрийгөө хангахуйц зохицуулалт болно. Ирэх жилийн өдийгөөс эхлээд. Тэр нь бол 100 мвт батарей хураагуур ашиглалтад орсноор бол тийм болох юм байгаа юм.

Тэгээд тэр ажил амжилттай хийгдэх байх гэж ингэж найдаж байна. Одоо бид юу хийх ёстой вэ гэвэл 100 мвт усан цахилгаан станц юм уу усан цэнэгт станц юм уу газын станцыг хийх хэрэгтэй. Орой 6 цагаас 9 цагийн хооронд энэ нэг зуухаа залгаж байгаа үед үүсэж байгаа ачааллыг чинь Монгол өөрөө хааж чаддаггүй байхгүй юу. Тийм станц байдаггүй. Энэ дулааны станцууд чинь бол 2, 3 цаг болж байж 100 мвт гаргадаг. Бусад орон бол тэр усан станцаараа газын станцаараа шууд 100 мвт дутагдалд оронгуут кноп дараад л нийлүүлж байгаа юм. 

Манайх бол өвөлдөө 200 мвт дутагдалд орж байгаа. Энийгээ хааж чадахгүй байгаа. Тэгээд энийг чинь хаах гэж тэр 100 мвт батарей хуримтлуурын станц, дээр нь усан станц хийх ёстой. Гэтэл Эгийн голын усан цахилгаан станц энэ мөрийн хөтөлбөрт байдаггүй. Оросууд хориглоод байгаа юм бол тэгвэл олон улсын конвенцын дагуу бид нар энэ Эгийн голын Сэлэнгийн усны нөөцийнхөө 10 хувийг ашиглах боломжтой. Энүүгээр нь тэгвэл усан цэнэгт станц хийх саналыг яагаад оруулж ирж болохгүй гэж. Тэр уулын орой дээр хуримтлуулаад тэр орой 6-9 цагийн хооронд оргил ачааллаа хааж чадахгүй байгаа үедээ тэрийгээ буулгаад шөнө цахилгааны хэрэглээ багассан үед нь тэрийг нь дээш нь татаж аваад тэгээд маргааш нь хэрэглээд байдаг энэ станцыг хийх тухай саналыг бид нар хаяж болохгүй. 

Одоо бид нар ингээд хаячихаар чинь нөгөө гадна талд эсэргүүцэж байгаа улсууд чинь бүр бөөн баяр болж байгаа шүү дээ. Монголчууд бол ингээд хаяж байна гээд. Эгийн голын усан цахилгаан станцыг шийдэхгүйгээр бид нар хараат бус эрчим хүчний системтэй болох тухай асуудал бол шийдэгдэхгүй. Газын станц бол үнэтэй. Хямд нь бол усан цахилгаан станц. Тэгэхээр усан цэнэгт станц байх тухай асуудлыг бол одоо би байхдаа Чехийн Засгийн газартай яриад бас зураг төсөв нь хийгдээд ингээд явж байсан юм. 

Тэгээд сүүлийн үед сонсох нь бол бас хөрөнгийг нь шийдүүл шийдье гээд байгаа юм шиг байна лээ Чехийн тал. Тэгээд нэг 100 мвт усан цэнэгт станц Эгийн гол дээр барьчих энэ боломжийг бол …/минут дуусав/

Ж.Ганбаатар: Эрчим хүчний сайд шугам гээд жаал асуултууд асуулаа. 1 номерын микрофон өгье. 2 зүйл асуусан. 

Н.Тавинбэх: Даваасүрэн гишүүний асуултад хариулъя. Үнэхээр бас тийм сайдын ярьж байгаа процессын алдаа гаргасан байгаа бид нар. Эрдэнэбүрэний усан цахилгаан станц, усан цахилгаан станцын барилга угсралтын ажлыг эхлүүлэх гэдэг томьёолол дээр дэд бүтцийн хамт гэж оруулж өгөхгүй бол Эрдэнэбүрэний усан цахилгаан станцыг баруун бүсийн эрчим хүчний системтэй холбох, 2 хэлхээт 80 км, 220 квт шугамыг заавал хийх ёстой. Тэгж байж системд холбогдох ёстой. 

Тэгэхээр энийг бол томьёоллын хувьд би дутуу оруулсан байна лээ. Тэгэхээр гишүүний саналыг дэмжиж байна. Ингэж засаж оруулж өгөөч гэж ажлын хэсгээс хүсэлт гаргая. Эрдэнэбүрэний усан цахилгаан станцыг бол заавал хийж дуусгана хийнэ гэж байгаа. Хийх зайлшгүй шаардлага байгаа. Би олон удаа гишүүдийн асуултад хариулахдаа хэлж байгаа. Баруун бүс өнөөдрийн байдлаар 35 мвт авдаг. Түүний 70 хувийг нь ОХУ-аас импортоор авч байна. Эрдэнэбүрэн орвол баруун бүс 90мвт учраас бүрэн дотоодын эх үүсвэрээс цахилгаан эрчим хүчээр хангагдах ийм боломжтой болно. Тэр битгий хэл төвийн бүс алтай Улиастайн системд нийлүүлэх ийм боломж бүрдэх ёстой.

Төр өөрөө барьж байгаа учраас Эрдэнэбүрэний усан цахилгаан станцын эцсийн бүтээгдэхүүн бол хямд байгаа. Дээр нь бол усан цахилгаан станц Монгол Улсын эрчим хүчний системийн онцлогт тохирсон байгаа. Түрүүн гишүүн хэлсэн. Шаардлагатай үед нь бол үйлдвэрлэдэг. Илүүдэлтэй үед зогсоож болдог. Бусад сэргээгдэх эрчим хүчний эх үүсвэр бол энийг шийдээд заавал нэмэлт арга хэмжээ хийдэг. Одоо хэрэгжиж байгаа нь бол тийм тохируулгагүй учраас үнэхээр хүндрэлтэй байгаа. Эгийн голын 315мвт усан цахилгаан станцын хувьд бол бид мөрийн хөтөлбөрт ороогүй зүгээр яамны хэрэгжиж байсан төсөл учраас хэвээр үргэлжилнэ гэж би ингэж ойлгож байгаа.

ОХУ-аас тавьсан олон зүйлтэй энэ нөлөөллийг нарийвчлан судлах тендерийн гүйцэтгэгчийг сонгон шалгаруулсан ажилдаа орсон явж байгаа. Тендерийн дүн эерэг гарвал тендерийн дүнг үндэслэн цаашдаа төсөл том төсөл үргэлжлэх эс үргэлжлэх тухай яригдах ёстой. Дэлхийн өв ОХУ-д үнэлгээний дүнг хүргүүлэх учиртай. Ингээд төсөл цаашаа хэвийн үргэлжлэх эсэх тодорхой болно. 

Ж.Ганбаатар: Даваасүрэн гишүүн 1 минут тодруулъя. 

Ц.Даваасүрэн: Тийм ер нь бол Эгийн голын усан цахилгаан станцын 300мвт болохгүй байгаа бол байна шүү дээ тэр усныхаа нөөцийн 10 хувийг олон улсын конвенциороо ашиглаад л тэгээд тэр усан цэнэгт станцыг хийчих хэрэгтэй байгаа юм. Тэгэх юм бол энэ Оросын талаас тавиад асуудал байхгүй болно. Бид өөрсдөө тэгээд урсцын нөлөөлөлгүй гээд гарчхаад байхад нь одоо тэр биологийн нөлөөлөлгүй гэдгийг нь хийчих хэрэгтэй байхгүй юу мөнгийг нь гаргахгүй тэгээд л. Биднээс шалтгаалаад байгаа юм. Бид хэрэв тэрийг хийчих юм бол Эгийн гол усан цахилгаан станц барьж болно. Усан цахилгаан станцаа болиод усан цэнэгт станц хийе л дээ 100 мвт.

Тэгэх юм бол бид нар ямар ч хамааралгүй дотооддоо эрчим хүчээ үйлдвэрлэдэг л ийм улс болно. Тэгээд би яагаад энэ бодлогын баримт бичгүүдийг шүүмжлээд байна вэ гэвэл энэ яг шинжлэх ухааны гэдэг юм уу одоо үндэслэл судалгаагүй хийгдэж байгаа учраас энэ мэтийн юмнууд орхичхоод. Энэ төлөвлөлтийг чинь хийхдээ мэргэжлийн том баг байж энэ салбар салбарыг хийдэг. Тийм зүйл манайд байхгүй байгаа байхгүй юу. Тийм учраас ингээд нэг ажлын хэсэг гэж нэг цуглаад л хормын төдий минутад л ийм баримт бичгүүд гарч ирээд байгаа нь ийм ... /минут дуусав/

Ж.Ганбаатар: Баярлалаа. Баттөмөр гишүүн асуулт асууя.

Б.Баттөмөр: Энэ мөрийн хөтөлбөр бол бас нэлээн тодорхой зүйл заалтуудтай бас боломжийн ийм болсон байна гэж ингэж үзэж байгаа. Гэхдээ энэ дээр бас тодруулах барих юмнууд их л байна л даа. Сая тэр Даваасүрэн гишүүний яриад байгаа тэр Эгийн голын усан цахилгаан станцыг бол маш олон жил ярьж байна. Монголчууд өөрсдөө зориг гаргаж зориглож энийгээ барьж авч төсөв мөнгөндөө суулгаж энийг шийдэх шаардлагатай төсөл шүү дээ энэ чинь.

Энийг одоо тэр үндсэн чиглэлдээ сайн тусгах хэрэгтэй гэж ингэж үзэж байгаа юм. Энэ манай энэ Засгийн газар бол энэ 4 жилийн хугацаанд одоо энэ хөгжлийн яамгүй ажиллая гэж байгаа гэж ойлгож байна. Монгол Улс 1945 онд улсын төлөвлөгөөний комисс гэдэг ийм байгууллагыг байгуулсан байдаг. Хуучин нийгэмд бол муу муухай янз бүрийн зүйл байсан л байх. Гэхдээ Монголчууд бол бүгд ажилтай орлоготой. Өөрийнхөө түүхий эдийг боловсруулдаг ийм материаллаг баазыг бий болгож чадсан байдаг. Тэгээд өнөөдөр одоо ингээд энэ хөгжлийн асуудал энэ төлөвлөлтийн асуудал салбар хоорондын төлөвлөлтийн асуудлыг хэн хариуцаж байна вэ? Энийг одоо би 1 дүгээр асуулт. Хэн хариуцаж байна вэ?

Энэ асуултад хариулт авъя. 2 дахь асуудал энэ 2021-2024 онд Монгол Улс 2,9 тэрбум долларын өр төлнө. Энэ өрийн менежментийг яаж хийх гэж байна вэ. Төлчих боломж байна уу, 3,6 тэрбум долларын одоо валютын нөөцтэй байгаа. Энийгээ ашиглаад төлчих гэж байгаа юм уу? Эсхүл одоо өөр менежментүүд хийх гэж байна уу энийг би асууж тодруулах шаардлагатай гэж ингэж үзэж байна.

Стратегийн одоо Монголд 30 гаруй ордууд байдаг гэж үздэг. Тэгээд энэ хөтөлбөр дотор нэг 9 орд газрыг л бичсэн байна л даа. 9 ордоос нь одоо Багануур, Шивээ-Овоо, Оюутолгой, Эрдэнэт, Салхит гээд 5-ыг нь хасчихаар цаана нь 4 ордыг л ашиглах юм байна л даа. Тэгээд бусдыг нь бол ашиглах боломжгүй гэж ингэж үзэж байгаа юу гэсэн 3 дахь асуулт байна.

4 дэх суудал энэ эрчим хүчний юу Уул уурхайн сайдаас асууж байна. Ашигт малтмалын лицензийг одоо албажуулах одоо яг хэн бодит хайгуулдаа хийж байна вэ? Хэзээ үр дүнд хүрэх юм бэ? Хэзээ одоо үр дүнд хүрэх юм бэ, хэн одоо үйлдвэрээ байгуулах юм бэ ийм албажуулсан ийм үйл ажиллагаа хийх үү, үгүй юу? Гаднын сайтуудаар Монголын ийм лицензийг зарна энэ тэр гэсэн юм хэлээгүй. Чаддаг улсууд нь одоо лиценз олж авч чаддаггүй. Чаддаггүй улсууд нь аваад тэгээд зараад яваад байх юм. Энэ ашигт малтмалын лицензийн менежментийг яаж хийх гэж байна вэ ийм асуултад хариулт авах шаардлагатай гэж үзэж байна.

Лиценз олголтыг одоо нээлттэй болгоно гэж байна зүйтэй. Нээлттэй болгох хэрэгтэй. Зарсан тохиолдол Монгол бол маш их байна. Тэр шилжүүлсэн гэдгийг нь одоо ихэнх нь зарагдсан гэж ойлгогдоход бараг болохоор байгаа. Сүүлийн үед одоо энэ манайхан чинь дээр дооргүй л одоо Монголчууд газрын тосны үйлдвэртэй болсон. Дотоодоосоо 100 хувь хангана, 1,2 тэрбум доллар хэмнэнэ гээд ингэлээ. Тэр Хятадтай байгуулсан бүтээгдэхүүн хуваах гэрээгээр чинь нэг 77, 23 гэсэн тоо явдаг юм.

Тэр тоонд өөрчлөлт орсон юм уу ороогүй юм уу? Хэрэв ороогүй байгаа бол яг 77 хувийг нь валютаар худалдаж авна шүү дээ. Энэ үнэн үү би бол тэгж бодож байна. Эрчим юу Уул уурхайн сайд. Ийм асуултуудад хариулт авъя. 

Ж.Ганбаатар: Хэнээс эхлэх Хүрэлбаатар сайдын микрофон өгье. 

Ч.Хүрэлбаатар: Баттөмөр гишүүний асуултад хариулъя. Тэр бодлогын төлөвлөлтийг одоо хэн хариуцаж байна вэ гэж. Урт болон дунд хугацааны төлөвлөлтийг бол үндэсний хөгжлийн газар хариуцаж байгаа. Гэхдээ Засгийн газрын тухай хууль дээр бол үндсэн чиглэлийг Сангийн яам хариуцахаар оруулаад өгсөн байгаа. Тэгэхээр урт болон дунд хугацааны төлөвлөлтийг бол Үндэсний хөгжлийн газар жилийн төлөвлөлтийг юм уу энэ ялангуяа төсвийн санхүүжилттэй холбоотой бодлогын асуудлуудын төлөвлөлтийг Сангийн яам хариуцаж байгаа гэж ойлгож явж байгаа. 

Яагаад гэвэл Засгийн газрын тухай хууль дээрээ тэгж орсон байгаа гэдгийг хэлье. 2 дугаарт өрийн менежмент байгаа ирэх жилийн мөнгийг бол бид нар төлчихнө. Энэ дээр асуудалгүй төлөөд явчихна гэсэн ийм бодолтой байгаа. Зүгээр Сангийн яам дээр Төрийн нарийн бичгийн даргаар ахлуулсан ажлын хэсэг бол ажиллаад явж байна. Олон улсын санхүүгийн зах зээл дээр бонд гаргах чиглэлээр ажил бэлтгэл ажил бол одоо эхэлсэн явж байгаа. 

Тодорхой цагалбар төлөвлөгөө гаргаад явсан. Энэний дагуу бол ажил явж байгаа гэдгийг хэлмээр байна. Үлдсэнийг бусад. 

Ж.Ганбаатар: Хэн сайд нэмж хариулах вэ? Ёндон сайд 3 дугаар микрофон өгье.

Г.Ёндон: Баттөмөр гишүүний асуултад хариулъя. Энэ эхний асуулт энэ стратегийн ордуудтай холбоотой асуудлыг ярилаа. Стратегийн ордууд бол ер нь бол эхний жагсаалтад байгаа ордуудаас бол ихэнх нь ашиглагдаад явж байгаа. Өнөөдрийн байдлаар стратегийн ордууд дотроос бол ашиглаагүй байж байгаа цөөхөн хэдэн орд байж байгаа. Энэ бол Мардай, Дорнод, Гурванбулагийн ураны ордууд байгаа. Мөн Бүрэнхааны фосфоритын ордууд байж байгаа. Орд байж байгаа.

Эдгээр ордууд нь болохоороо бас орон нутгийн иргэдийн хүсэл сонирхол мөн одоо бас тэр байгаль орчны холбоотой асуудлуудаар энэ стратегийн жагсаалтын ордуудаас ердөө энэ орууд л ашиглагдаагүй байж байгаа. Бусад бүх ордууд Тавантолгой, Нарийн сухайт, Багануур, Шивээ-Овоо мөн Төмөртэй, Оюутолгой, Цагаансуварга, Эрдэнэт, Бороогийн алт гээд одоо ашиглагдаад дууссан. Тэгэхээр үндсэндээ бол стратегийн ордуудын өнөөдрийн байдлаар болохоор бол ихэнх ордууд нь бол ингээд ашиглагдсан байгаа гэж үзэж болно. 

Лицензийн хувьд та бас сонирхлоо. Би энэ тухай бас ер нь бол өнөөдрийн байдлаар манайд 2670-аад лиценз байж байгаа. 2670-аад лицензийн бол 1670-аад нь болохоор бол хайгуулын лиценз, ашиглалтын лиценз ердөө 1000-аад лиценз, 1000 одоо бараг бол өнөөдрийн байдлаар 1000 хүрэхгүй ч болж байх шиг байна. Энэ нь бол зөвхөн одоо ашиглалтын лиценз байж байгаа. Энэ бол өөрөө бол их буруу хандлага. Яагаад вэ гэвэл хайгуулын лиценз ийм цөөхөн байна гэдэг маань бид нар тодорхой хугацааны дараагаар үндсэндээ шинээр ашиглалтад орох лиценз ордгүй болно гэсэн үг.

2019 оны байдлаар Монгол Улсад орсон гадаадын нийт хөрөнгө оруулалтын 75 хувь нь бол уул уурхайн олборлох салбарт орсон байна гэж бид нар тоо үзэж танилцаж байсан. Тэгэхээр өнөөдөр гадаадын шууд хөрөнгө оруулалт маань болохоор хамгийн оргил үед бол 2011 оны үед байсан. Ингээд буураад явж байгаа нь болохоор энэ бас нэг талаасаа лицензтэй маш их холбоотой. Тийм учраас бол энэ салбар яамны зүгээс бол барьж байгаа бодлого бол энэ 4 жилийн хугацаанд бол бид нар лиценз олголтыг ил тод нээлттэй явуулна гэж байгаа.

Үүний гол зорилгоор бид нар 21 оноос авхуулаад геологийн суурь судалгааны ажлыг улсын төсвийн хөрөнгөөр хийгддэг геологийн суурь судалгааны ажлыг бол нэмэгдүүлье гэж бодоод төлөвлөж байгаа. Геологийн суурь судалгааны ажил бол ерөөсөө үндсэндээ бол хийгдсэн энэ улсын төсвөөр хийгдсэн ажлаас бол улс өөртөө хэрэгтэй стратегийн гэж үзэж болох ордуудаа улс өөрөө эхлээд авчхаад дараа нь уран ч байдаг юм уу ямар нэгэн хаалттай мэдээлэлтэй улсын өөрийн хар хайрцгийн бодлогоор явдаг ордуудаа авчхаад үлдсэн талбай дээр лиценз зарладаг юм.

Тэгэхээр энэ бол шууд хөрөнгө оруулалттай холбоотой. Энийгээ дагаад хөрөнгө оруулалт нэмэгдэнэ. Мөн одоо салбарын яг тэр болж байгаа бодлоготой бол нийцэх учраас бол бид нар энэ ирэх 4 жилээс бол лиценз олголтыг гэхдээ мэдээж бүгдийг нь бол ил тод нээлттэй тийм журмаар явуулна. Нэг асуулт нь ямар асуулт. 

Ж.Ганбаатар: Бүтээгдэхүүн хуваах гэрээтэй холбоотой.

Г.Ёндон: Тийм газрын тосны асуудал байсан. Газрын тосны асуудал бол яах вэ энэ нэг ийм юу яваад байдаг юм. Энэ хамгийн анх байгуулж байсан 93 оны бүтээгдэхүүн хуваах гэрээн дээр бол рояальти гэдэг асуудал байхгүй байсан. Тэрнээс хойш бол рояальти нэмэгдээд яваад байдаг. Ер нь бол зүгээр би нэг статистик юу хэлэхэд бол хөрөнгө оруулалтаа нөхсөнийхөө дараагаар хуваадаг ашгаараа тооцогдож явдаг. Тэрүүгээр нь өнөөдөр яг 2 талын олж байгаа ашгийг Засгийн газар болон одоо гэрээ байгуулсан компаниудын хоорондын өнөөдрийн байдлаар юу баримталж байгаа энэ хувьцаа харьцааг бодох юм бол хамгийн багадаа 39,6 хувь байж байгаа. Тэгээд тэрнээс дээш 41 гэж байж байна. Бүр зарим газраа 60 .../минут дуусав/

Ж.Ганбаатар: 3 номерын микрофон 1 минут нэмж өгье.

Г.Ёндон: Тэгэхээр хөрөнгө оруулсан компани өөрийнхөө оруулсан зардлыг одоо тооцоод тэрнээс ашиг олох хувиар нь хувилж хувиа тооцож авдаг. Тэгэхээр би бол дахиад хэлэхэд бол ер нь хамгийн багадаа Монголын талд бол 39 хувь, ер нь бол тэрнээс дээшээгээ тэр 40 хэдэн хувь гээд дандаа тиймэрхүү байж байгаа. Тэгэхээр бол зарчим нь бол юу вэ гэвэл эхлээд хөрөнгөө оруулчих, газрын тосоо нээгээд олчих, тэгээд зарцуулсан хөрөнгөө тэрнээсээ хасаад үлдсэн хувь дээр нь бол хувиа боддог. Тэр нөгөө нэг юу нь болохоор хөрөнгө оруулахад тооцоогүй гэж бодохоороо манай хувь нь болохоор тийм бага юм шиг харагдаад байдаг.

Тэгэхээр энэ зарчим нь бол угаасаа тийм л дээ. Эрсдэлээ даагаад хөрөнгө оруулаад эрсдэлээ даагаад бүтээгдэхүүнээ олчих. Дараа нь бол тэр хувиа хуваая гэсэн ийм асуудал яригддаг. Баярлалаа. 

Ж.Ганбаатар: Баттөмөр гишүүн тодруулах юм уу? Ганхуяг гишүүн үгээ хэлье. Юу асуулт асууя. 

Х.Ганхуяг: Яг энэ асуулт дээр хэн хариулахыг нь сайн мэдэхгүй байна л даа. Бид нар үндсэндээ хөл хорио тогтоод 8 сар болсон. Онцгой комисс ихэнх шийдвэрүүд дээр том, том шийдвэрүүдийг гаргаад явж байна. Дэлхийн эрүүл мэндийн байгууллагаас гаргаж байгаа урьдчилсан байдлаар гаргаж байгаа дүгнэлт бол дахиад жил, жил хагас энэ байдал үргэлжлэхээр юм шиг харагдаж байна л даа. 

Тэгэхээр онцгой комисс ингээд бид бүхний амьдралын хэв маяг нийгэм эдийн засгийн одоо энэ орох өөрчлөлтүүдтэй холбоотой шийдвэрүүдийг ингээд дангаараа гаргаад явах нь зөв үү үгүй юу. Одоо тэр юугаа засаж нэг бол Засгийн газар руу шилжүүлэх ч байдаг юм уу иймэрхүү юмнуудыг нэг ярих цаг болсон юм шиг санагдаад байна. Яагаад гэхээр ихэнх гаргаж байгаа шийдвэр эргээгээд яг нийгэмд эдийн засагт ямар өөрчлөлт авчрах вэ талаар ерөөсөө ямар ч дүгнэлт хийхгүйгээр судалгаа хийхгүйгээр шийдвэрүүд гаргаж байна.

Онцгой комисс гэдэг чинь уг нь бол түр зуурын бүтэцтэй. Гэнэтийн тохиолдолд ингээд бүрэлдээд л ажиллах ёстой комисс шүү дээ уг нь бол. Одоо ингээд он гарснаас хойш бол ингээд л хэд хэдэн статистик үзэхээр зүгээр нөгөө нярайн эндэгдэл бол 2 дахин их болсон. Гэр бүлийн хүчирхийлэл 100 гаруй хувиар өссөн. Эдийн засаг 15-20 хувь агшсан. Экспорт унасан гэх мэтийн бид нар яг үр дүнтэй сууж байна л даа. Тэгээд энэ дахиад цаашаа дахиад жил гаруй үргэлжилнэ. Бид нар одоо энд 4 жилийн хөтөлбөр яриад байгаа боловч энэний чинь одоо бараг хагас нь шахуу яг энэ онцгой дэглэмд явах гээд байна. 

Тэгээд тэрийгээ тэр комиссоос гарч байгаа шийдвэр нь эргээгээд үр дүнг нь тооцоолохгүйгээр гаргадаг шийдвэрүүд байгаад байна л даа. Тэгээд дараа жил бид нар бизнес яаж ер нь юмаа төлөвлөх вэ? Тэрэн дээр яг хэн хариу өгч чадах вэ? Одоо зочид буудлууд нь яах юм бэ? МИАТ яах юм бэ ингээд хаячих юм уу дампууруулах юм уу? Бусад хувийн хэвшлийн иргэний агаарын тээврүүдээ яах юм бэ? Дотоодын аялал жуулчлалын компаниудыг яах юм бэ? Энэ дээр хэн хариу өгөх юм бэ? Онцгой комиссын дарга өгөх үү, эсхүл энэний хариуцлагыг одоо Засгийн газар хариуцах уу? Татвар бүрдэхгүй төсөв бүрдэхгүй бол энэний хариуцлагыг хэн хүлээх вэ? Ингээд л онцгой комисс гээд яваад байх юм уу гээд л асуултууд байна л даа. 

Одоо вакцин гарна гэж байна. Вакцин гараад оны сүүлээр гарлаа гэж бодоход бид нар тэрийг аваад буцаагаад ингээд нэвтрүүлсээр байтал дахиад л нэлээн хугацаа орно шүү дээ. Тэгээд яг энэ тал дээр бодлого гаргаж байгаа хүн байгаа эсэх асуултууд байна. Тэгээд энэ азийн улс орнуудын яг энэ ковидын үе дэх төв банкны бодлогыг нь харахад бол ихэнхдээ бодлогын хүүгээ 0-3 хувийн хооронд тогтоосон байна. Манайх 9 хувь дээр бариад байдаг. 9 хувь дээр бариад байхаар нөгөө банкнууд нь бас зээл олгох сонирхол нь бас байдаггүй. Төв банканд хадгалуулаад байх сонирхол нь өндөр байгаад байдаг.

Тэгэхээр энэ дээр бас Байнгын хорооноос бид нар юм цаас санал гаргах ёстой юм уу дарга шийднэ биз дээ тэгээд. Тэгээд энэ дээр хариулах хүн байвал хариу өгнө үү.

Ж.Ганбаатар: Сангийн сайдад чиглэл өгье. Хэн ямар сайд хариулах вэ? Хэрэг эрхлэхийн сайд байсан бол уг нь. Та хариулах уу? Хүрэлбаатар сайдын микрофон өгье.

Ч.Хүрэлбаатар: Ганхуяг гишүүний хэлж байгаа олон зүйл анхаарууштай ийм зүйлүүд байгаа юм. Онцгой байдал шийдвэр гаргаж байгаа улсын онцгой комисс бол Монгол Улсад тэр онцгой байдлын тухай хуулиараа үйл ажиллагаагаа явуулж байгаа. Тэгээд Засгийн газраас ч юм уу үл хамаараад өөрсдөө шийдвэрээ бүрэн гаргаад явдаг ийм байгаа. Тэгэхээр яг энэ халдварт цар тахлын үед бол Монгол хүнийхээ эрүүл мэндийг 1 номерт тавьж шийдвэр гаргаад явж байгаа гэж бодож байгаа.

Эрүүл мэнд амь насны асуудал яригдаж байхад цаана нь эдийн засгийн юмнууд нь бусад асуудлууд тэгээд л 2 дугаар зэрэглэлийн асуудал болоод явчихдаг ийм хууль эрх зүйн орчинтой. Гамшгийн тохиолдол дээр ч гэсэн мөн ялгаагүй ийм байгаа. Тэгээд энэ хуулийг бол сайжруулах чиглэлээр бас эдийн засгийн хор уршгийг нь яаж одоо бага байлгах талаар анхаарах ёстой. Энэ дээр бас холбогдох өөрчлөлтүүд оруулах ёстой байх гэж бодож байна. Ганхуяг гишүүнтэй бол санал бол энэ дээр бол нийцэж байгаа гэдгийг би хэлмээр байна. 

Ж.Ганбаатар: Ганхуяг гишүүн асуулт болсон тийм ээ? Болох уу? Аягүй тийм хариулахад хэцүү асуулт асуух юм. Амархан асуулт асууж бай л даа. Үг хэлэх гишүүд нэрсээ өгье. Үг хэлэх гишүүд. Байгаа. Даваасүрэн гишүүнээр тасаллаа. Баттөмөр гишүүн үг хэлье.

Б.Баттөмөр: Энэ улсын төсвийн хөрөнгөөр хийгдэх геологи хайгуул судалгааны ажлыг эрчимжүүлж эрдэс баялгийн нөөцийг нэмэгдүүлнэ гэсэн ийм заалт орж ирж байгаа юм. Энэ бол маш чухал заалт. Гаднынхан ч гэсэн одоо бидэнд зөвлөдөг. Ер нь болж өгвөл та нар улсын төсвийн хөрөнгөөрөө улсынхаа хөрөнгөөр хайгуулын ажлыг хийх юм бол тэр баялаг бол танай дээр бүртгэгдэнэ гэж. Тийм учраас энэ заалт бол их зүйтэй байна гэж ингэж үзэж байна. 

2020-2024 оны энэ Засгийн газрын мөрийн хөтөлбөрт бол зөв зүйтэй заалтууд бас их байна. Олон үйлдвэр аж ахуйн газруудыг барина шийдэх ёстой асуудлуудыг шийднэ гээд ингээд явж байгаа юм. Хамгийн гол асуудал энэ Монгол хүний амьдралд ямар өөрчлөлт гарах вэ гэдэг л ганц хэмжүүр байгаа шүү дээ. Одоо өнөөдөр ядуурал 29,4 гэж байгаа. Зарим аймгуудад 30 гараад явсан байж байгаа. Тэгэхээр 21 дүгээр зуунд Менделеевийн үелэх системийн 111 элементийн 82 хувь нь газар доор байдаг 3-хан сая хүнтэй, 70 сая малтай энэ их байгаль экологийн ийм сайхан таатай газар нутагт ядуурал 29,4 гэдэг бол бидний энэ өнгөрсөн 30 жилийн хугацаанд бол улс эх орноо яаж авч явсан дүр зураг л эндээс харагдаж байгаа шүү дээ.

Тэгэхээр би сая асуусангүй л дээ. Ямар өөрчлөлт гарах юм бэ гэж. Тэгээд энийг хариулахгүй байх л даа. 1 хүнд ноогдох ДНБ-н одоо 4030 орчим доллар 4029 доллар гэж байгаа юм. 6200 орчим болно гэсэн ийм тоо энд явж байна. Тогтвортой хөгжил 2030 гэдэг дээр одоо 2030 он гэхэд нэг хүнд ноогдох ДНБ 17500 болно гээд 5 жилийн өмнө энд нэг бичсэн гаргасан төлөвлөгөө дээр байж л байх юм.

Одоо хөгжилтэй 40 орны нэг болно ч гэх шиг. Одоо ингээд энэ хийсэн төлөвлөсөн ажлууд маань ажил болохгүй л яваад байгаа байхгүй юу. Тийм учраас энийг би яриад байгаа. Тэр Үндэсний хөгжлийн газар дээр энэ Баярсайхан гээд залуу бий л дээ. Энд бол эрх мэдэл дутаж байгаа. Энд их салбарын бодлогыг нэгтгэж энд Үндэсний хөгжлийн газар гээд агентлаг дээр хийдэг гэж ерөөсөө байхгүй. Яам энийг барьж авч хийх ёстой юм. Энэ яагаад хөгжлийн асуудлыг ингээд нэг энд тэнд аваачаад яах вэ Сангийн сайд бас хариуцах л юм байна л даа. Би бол Хүрэлбаатар сайдад нөхөр ёсны хувьд зөвлөхөд Сангийн яам Монгол Улсын хөгжлийн асуудлыг авч явахгүй.

Монголд л ийм бүтэц байдаг байх. Хөгжлийн яамаа одоо байгуулах шаардлагатай. Хөгжлийн бодлого төлөвлөлтийн хуулиар маш тодорхой заагаад өгсөн байгаа. Тэр Хөгжлийн бодлого төлөвлөлтийн хуулийг санаачилсан гишүүдийн нэг бол бий. Харамсалтай байна. Яам болгон салбар болгон өөр өөрийн төлөвлөгөөтэй. Тэрийг нэгтгэж зангиддаг эрэмбэлдэг Шадар сайдын хэмжээнд эрх мэдэлтэй хүмүүс энийг хариуцаж ингэж явах ёстой. Хуучин ч тийм байсан. Хөгжлийн бодлого, төлөвлөлтийн яамгүй улс гэх юм бол одоо манай л байдаг байх.

Би бол одоо мэдэхгүй юм байна. Тийм учраас энийг 2021 оноос эхлээд энэ яамаа байгуулах нь зүйтэй байх гэж ингэж бодож байна. 2670 лиценз байна гэж байгаа юм. Сая сайдын хэлснээр 1670 нь одоо ашиглалтын лиценз гэж. Энэ 2600 юу 1670 ашиглалтын лицензээс одоо хэдэн үйлдвэр нь ашиглалтад орох юм бэ, эсхүл одоо худал үнэн нэг хайгуул хийсэн нэртэй болоод худалдана гэсэн явж байгаа юм уу? Ер нь Монгол Улсын хөгжлийн загвар бол юу вэ гэхээр энэ ашигт малтмалаараа суурилсан үйлдвэрлэл үйлчилгээг одоо хөгжүүлэх. Тэгээд цаашаагаа тэгээд тэр хөдөө аж ахуйгаа хөгжүүлэх, хүнээ хөгжүүлэх гээд энэ их олон төрлийн чиглэлийн юмнууд яригддаг л даа. 

Тэгэхээр одоо миний зориуд энд сая асуугаад байсан зүйл энэ. 1670 тэр Уул уурхайн сайдаа танаас би юм 1670 лицензээс чинь яагаад энд хэд нь ашиглалтад орох юм бэ? Энийг би чуулган дээр асууна. Одоо яах вэ энэ зүгээр үг хэлж байгаа учраас болохгүй. Таны энэ одоо төлөвлөгөө дотор тэр 1670 ашиглалтын лицензээс хэчнээн үйлдвэр орно гэсэн юм алга. Энийгээ тодорхой болгож өгөөрэй. Ийм, ийм ажлууд байна. Тэгээд хийсэн ажил хийсэн энэ төлөвлөгөөгөө ажил болгох л хэрэгтэй. 

Ж.Ганбаатар: Цэрэнпунцаг гишүүн асуултаа асууя. Үг хэлье. Цэрэнпунцаг гишүүн. 

Ц.Цэрэнпунцаг: Ёндон сайд та бас сайхан чухал онош гэдэг юм уу гадаадын шууд хөрөнгө оруулалт гэдэг юм яагаад энэ Монгол Улсад багасаад байхгүй болж байгаагийн нэг шалтгаан энэ хайгуултай холбоотой гэж та үнэн хэллээ. Тэгэхээр цаашдаа энэ хайгуулын лицензийг олгох үйл ажиллагаагаа ер нь хөнгөвчлөх хэрэгтэй. Бид нар мэдэж байгаа шүү дээ жишээлбэл нэг уурхай нээхэд одоо жишээлбэл юу гэсэн билээ маргаан яваад байдаг Цагаансуваргыг чинь гэхэд 20 жил хайгуул хийж байж энэ орд болгосон гээд ярьдаг шүү дээ.

Тэгэхээр зэрэг нэг ийм тод орд чинь хайгуул нь зөвхөн 20, 30 жил хийгдээд одоо энэ чинь яах вэ дээ 50, 60, 70 үеийнх байх. Одоо технологи техник сайжирсан мэдээж богино хугацаанд орд болгож болох байх. Гэхдээ дор хаяж дундаж хайгуулын лиценз орд болтлоо бол 10-аад жил байгаа шүү дээ. Магадгүй бас богинохон хугацаанд орох байх. Тэгэхээр энийгээ харж хийхгүй бол бид нар 4 жилийн дараа, 8 жилийн дараа нэг ч хайгуулын лиценз авахгүй. Нөгөө баахан поп нөхөд поп юмаа яриад л байгаль орчноо хамгаална, газар эх дэлхийгээ хайрлаж байна гэж ингэж ярьцгаагаад ингээд л 8 жилийн дараа бол Монголын уул уурхай гэж байхгүй болно.

Тэгэхээр энэ хайгуулын лицензийнхээ тэр авдаг өгдөг тэр журмаа хөнгөвчлөх хэрэгтэй, тодорхой болгох хэрэгтэй. Дээрээс нь энэ гадаадын хөрөнгө оруулалт багасаж байгаагийн нэг шалтгаан ялангуяа лицензтэй шалтгаан нэг ийм хуудас цаас Засгийн газраас өгчихдөг. Чи ингээд хайгуул хий гээд. Бүх эрсдэлийг нь дагаад хүмүүс мөнгөө хийгээд хайгаад уурхай гаргаад ирэхээр нь олон шалтгаануудаа тоочоод нөгөө энэ лицензийг нь өгсөн Засгийн газар хаана байгаа нь мэдэгддэггүй. Нөгөө хүмүүс нөгөө гадаадын хөрөнгө оруулагч нөгөө мөнгөө хийж хийгээд тэгээд тэр чинь хэдэн хувь нь олдог юм бэ? 20, 30 хувь нь нэг юм олбол азтай. 

Тэгээд юмаа ашиглахаар зэрэг ашиглуулдаггүй. Тэгээд өнөө Уул уурхайн яам Засгийн газар нь хаана байгаа нь мэдэгддэггүй. Өгсөн хайгуулыг нь хийгээд хий гээд мөнгийг нь хийлгэсэн. Тэгэхээр араас энэ явж хайгуулын лиценз өгсөн юм бол энийг нь орд болгосон тэр хөрөнгө оруулагчид орд болгоод ашиглах бололцоог нь Засгийн газраас олгох хэрэгтэй. Тэгэхгүй бол хаана хамаагүй энэ гудамжны нэг улс төрчид энэ тэнд байгаа орон нутгийн нэг лобби бүлгүүд энэ ажлыг нь зогсоодог энийг араас нь та бүхэн хатуу анхаарч хэрэгжүүлэхэд анхаарах энэтэй холбоотой хуулийн өөрчлөлт оруулах бол энэ удаа даруй түргэхэн шиг энэ Их Хурлаар оруулж энэ хуулиа тодорхой болгож хамгаалалтыг нь сайжруулж байж тэр гадаадын хөрөнгө оруулагчид чинь орж ирнэ.

Тэгээд бид бүхэн нэр хүндээ сэргээх хэрэгтэй. Зарлах хэрэгтэй. Бид нар одоо та бүхэн дахин нэг алга дарам цаас өгчхөөд тэгээд тэрнийхээ араас ингэж, ингэж хариуцлага хүлээдэг болно. Гадаадын хөрөнгө оруулагчид хөрөнгө оруулаад 100, 100 саяар нь хөрөнгө оруулалт хийж хайгуул хийгээд орд болгохоор нь ашиглуулахгүй хохироодоггүй бид нар ингэж төлнө гэдгээ. Тийм ээ хохирлыг чинь барагдуулна гэдгээ тархааж байж хөрөнгө оруулагчид орж ирнэ шүү дээ. Тэгэхээр энэ дээр Уул уурхайн яам хатуу бодлого анхааруулаад цаашдаа ер нь гадаадын хөрөнгө оруулагчид энэ хайгуул ордоо улсынхаа нөөц баялгийг нэмэгдүүлье бодитой сайхан нэмэгдүүлж баялаг бүтээе, баялаг болгоё гэж байгаа бол энэтэй холбоотой тэр хуульд өөрчлөлт оруулах хэрэгтэй байдаг юм уу эсхүл одоо байгаа хуулиудыг нь бас бид нар хэрэгжүүлж чадахгүй байдаг юм шиг байгаа юм даа. 

Тэгвэл ингэж хэрэгжүүлэхэд тэр хүндрээд байгаа болохгүй бүтэхгүй тэр гацаагаад байгаа асуудлууд нь юу байгаа юм бэ энийг Их Хурал дээр одоо энд одоо энэ чиглэл энэ үйл ажиллагааныхаа хөтөлбөрийг батлуулах үед орж ирж яригдвал цугтаа бололцоо байвал оруулж ярьдаг бол сайн байна шүү. Тэгээд таны ажилд амжилт хүсье. Ёндон сайдаа та сайхан зөв оношилсон ажлаа зөв эхнээс нь сайхан эхэлж байгаа юм байна гэж бодогдож байна. Баярлалаа. 

Ж.Ганбаатар: Баярлалаа. Даваасүрэн сайд үг хэлье.

Ц.Даваасүрэн: Энэ гишүүд бас яриад л байна л даа. Энэ үндсэн чиглэл хэлэлцэж байхад ер нь байнга л яригдаад байдаг юм. Хэр хэрэгжих эд вэ гээд л ингээд. Хэр бодитой байх вэ гээд. Тэгэхээр хэрэгждэггүй энэ бодитой байдаггүйн гол нэг шалтгаан бол бас энэ дээрээ хяналт тавиад хариуцлага тооцож байгаа тэр тогтолцоо нь өөрөө бас худлаа байгаа юм. Үндсэн чиглэл хэлэлцэж байна гээд л жилд нэг жилийн гүйцэтгэл хэлэлцэж байна гээд тэгээд л хаячихдаг. Тэрийг хэн ч хариуцлага хүлээдэггүй. Ингээд явчхаад байдаг учраас хэлэлцүүлэг нь ч тэр гүйцэтгэл нь ч тэр ер нь нэг олигтой болж өгдөггүй. 

Тэгэхээр энэ мөрийн хөтөлбөр дээр бас нэг ийм юм ажиглагдаад байгаа юм. Хүний хөгжлийн чиглэлийн юм нь бол нэлээн тааруу туссан юм байна лээ. Ерөөсөө бид чинь хүний үнэлэмжийг л арай өөр тогтолцоо руу оруулмаар байна шүү дээ. Тэр чадавхыг нь авьяасыг үнэлдэг тогтолцоо руу нь явуулахгүй бол. Манай одоо энэ төрийн албан хаагч нар чинь төрийн албанд очихоороо дарга болно гэж байгаа юм. Одоо ингээд нэг жаахан залууг чи ямар ажилд очих юм бэ гэвэл дарга болно л гэнэ. Тэгээд ямар хэрэгтэй юм бэ гээд тэгэхээр санхүүгийн боломж нь ямар вэ гэсэн байдлаар ханддаг байхгүй юу. 

Тэгж сонгодог байх гэж. Тэгэхгүйгээр одоо бид нар ингээд яг чадамжаар нь авьяасаар нь сонгодог болчих юм бол тэнд очсон тэр хүн чинь энэ бодлогын баримт бичгийг үнэлдэг болно шүү дээ. Бодлогыг үнэлдэг болох байхгүй юу. Мөнгийг илүүд үзээд байгаа хүн чинь бодлогыг үнэлэхгүй байгаа байхгүй юу. Тэр хэрэгжинэ үү байна уу тэрэнд ерөөсөө хамаагүй. Аятайхан боломж юу байна вэ гээд аятайхан юм яриад л, аятайхан хамтарч цохих юм яриад л. Сайхан, сайхан хор найруулах юм яриад л нэг ийм үеийг л бид нар энэ 30 жилд хүмүүжүүлээд байна шүү дээ.

Тэгээд энэ хөтөлбөрүүд урт хугацааны баримт бичгүүд дээрээ бид нар энэ хүний авьяас чадварыг үнэлдэг юмыг л нэлээн сайн оруулж өгч тэр хууль эрх зүйн орчин, тэр тогтолцоог нь бий болгож өгөхгүй бол одоо Төрийн албаны хууль дээр бид нар бас алдаа гаргасан байна лээ. Үнэхээр шилдэг сургууль төгсөөд ирсэн мундаг боловсон хүчин бол төрийн албанд орохын аргагүй болгоод хаясан байгаа юм л даа. Ажлын туршлагагүй бол хэн ч орохгүй. Тэгэхээр гэх мэтийн зүйлүүдийг бид нар нэлээн эргэж хараад тэр одоо 11 оноос хойш дэлхийн 50, 100 шилдэг их дээд сургуульд 100-аад хүүхэд сургалаа. Тэд нарыгаа ашиглаж байгаа юм байхгүй. 

Нөгөөдүүл нь гаднын том компаниудын одоо боловсон хүчнүүд болсон. Манай компаниуд яах вэ чаддаггүй тэр мөнгийг нь төлж чаддаггүй бол адаглаад төр нь авчраад тэд нарт тэр зарцуулсан мөнгийг нь буцааж төлүүлэх арга хэмжээг авах хэрэгтэй. Тэр чинь доод тал нь 30-50 мянган доллар сардаа хэрэглэсэн тийм үнэтэй сургуульд сурсан 100-аад хүүхэд байгаа юм. Тэр боловсон хүчнүүдээ бид хөөрхийс ирээд ажиллах гэдэг юм байна. Тэгээд гутаад явчихдаг юм байна лээ л дээ. Авахгүй ч үгүй тоодоггүй. Үнэлж хардаг хүн ч байхгүй. 

Тийм учраас энэ бид нар хүний хөгжлийн энэ асуудал дээр нь арай нэг жаахан өөр, өөр заалтуудыг би ажлын хэсгийг оруулаасай гэж бодож байгаа шүү. Тэр ялангуяа одоо ингэж үнэтэй өндөр үнээр бэлтгэгдэж байгаа энэ боловсон хүчнүүдийг ашиглах тэр тогтолцоо эрх зүйн орчныг бүрдүүлэх чиглэлд ямар нэгэн бас заалт оруулаач гэж би сая юуны Байнгын хороон дээр ч хэллээ. Тэгэхгүй бол бид нар ерөөсөө ингээд л оюуны үнэлэмжийг ерөөсөө тоохгүй хаясан ийм улс юм байна л даа. Энийгээ л жаахан өөрчилж сэтгэж хандахгүй бол бид нар нэг олигтой явж өгөхгүй. Тэгээд ийм бодлогын баримт бичгүүд нь хэрэгждэггүй, үр дүн гардаггүй урсгалаараа ийм байдалтай яваад байна уу гэж.

Тэгээд нэг жаахан хүнээ өөрчлөх чиглэлийн юмнуудыг энэ ажлын хэсэг дээрээ яриад тэр хүний хөгжлийн асуудал дээр нь бас тодорхой заалтуудаа оруулах энэ чадавхжуулах хүнийг авьяас чадамжаар нь шалгуураар нь одоо бас тэр карьерын систем рүү явуулдаг ийм юмыг жаахан бодлого болгож энэ бодлогын баримт бичгүүддээ хийж өгөх шаардлага байна уу гэж юм харагдаж байна лээ шүү гэдгийг хэлэх гэсэн юм. 

Ж.Ганбаатар: Баярлалаа. Чинзориг гишүүн үг хэлье.

С.Чинзориг: 2, 3 санал байна. Юуны өмнө бид нар энэ Засгийн газрын үйл ажиллагааны хөтөлбөрт бол нэг шинэ одоо нэг их юм яриад бол байх шаардлагагүй байх гэж бодож байгаа. Зүгээр Засгийн намын сонгуулийн мөрийн хөтөлбөрт туссан энэ одоо иргэдийн сонгогчдын итгэлийг авсан энэ зорилтуудаа дутууг нь нөхөж оруулаад л ингээд мөрийн хөтөлбөрөө батлаад явах нь зүйтэй байх гэж бодож байна.

2 дахь асуудал нь Барилга, хот байгуулалтын сайдад нэг зүйл хэлэхэд сонгуулийн мөрийн хөтөлбөрт бид сургууль цэцэрлэг эмнэлэг бүрийг бас ариун цэврийн боловсон ариун цэврийн өрөөтэй болгоно цэвэр халуун хүйтэн устай болгоно гээд ингээд зорилт дэвшүүлсэн. Энэ зорилтыг мөрийн хөтөлбөрт зайлшгүй оруулах шаардлагатай байх. Энийг одоо бас Барилга, хот байгуулалтын сайдаас 4 жилийн хугацаанд байнга л нэхэж шаардаж бол ажиллах шаардлага үүсэх байх.

2 дахь асуудал нь бид нар энэ төвлөрлийг бууруулъя багасгая гэх юм бол хөдөө орон нутагт ажиллаж амьдарч байгаа иргэд төв суурин газрын иргэдээс дутахгүй орчин нөхцөлд ажиллаж амьдрах энэ нөхцөлийг л одоо бүрдүүлэх ёстой. 2016 оны сонгуулийн мөрийн хөтөлбөрт хөдөөгийн иргэд ялангуяа сумын оршин суугчид иргэд маань сумандаа цэвэр бохирын одоо системтэй, инженерийн байгууламжтай болох цэвэр, бохир устай болох, халуун, хүйтэй устай болох энэ нөхцөл байдлыг нь боломжийг нь бүрдүүлж өгнө гээд ингээд амласан. Энэ бол ялангуяа хөдөөгийн иргэд сонгогчдыг одоо саналыг нэлээн их татсан ийм зүйл.

Тийм учраас ирэх 4 жилийн хугацаанд орон нутагт ялангуяа энэ сумын төвүүдийг инженерийн цэвэрлэх байгууламжтай болгох, цэвэр халуун хүйтэн устай болгох энэ асуудал дээр Барилга, хот байгуулалтын яам нэлээн анхаарлаа хандуулж ажиллах байх. Ийм чиглэлийн асуудлуудыг бол мөрийн хөтөлбөрт бол оруулъя. Үндсэн чиглэлд бол байгаа, энэ мөрийн хөтөлбөрт бол би бол байхгүй байна гэж бол харсан. Энэ зүйлүүдийг бол ажлын хэсэгтэй ярьж байгаад оруулах нь зүйтэй байх гэж би бодож байгаа юм.

Ёндон сайдад Уул уурхайн сайдад 1, 2 бас санал бол байгаа юм. Бид одоо сая Цэрэнпунцаг гишүүн ч гэсэн ярих шиг л боллоо. Бид нар уул уурхайн чиглэлийнхээ бодлогод жаахан өөрчлөлт оруулмаар байгаа юм. Хувийн хэвшлийн аж ахуйн нэгж байгууллагууд өөрсдийнхөө хөрөнгөөр хайгуул хийсэн юм гээд энэ байгалийн ордыг яг тэдний одоо өмч юм шиг ингээд төр ямар ч оролцохгүйгээр ингээд хаячхаад байх юм. Энэ одоо бидний яриад байгаа энэ Норвег эд нар гээд энэ өндөр хөгжилтэй байгалийн баялгийн сантай болсон орнууд чинь бол төр ч бас хайгуул хийж болно, хувь ч хайгуул хийж болно. Хайгуул хийсэн бол хайгуулынхаа төрийнхөө мэдэлд нөөцдөө бүртгэж аваад тэгээд тэр холбогдох санхүүжилтийг нь төр шийдэж өгдөг юм шиг байгаа юм.

Тэгээд дараагаар нь тэр олборлох асуудал бол жичдээ тусдаа одоо шийдэгдээд явдаг. Тендерээр сонгон шалгаруулалт явдаг. Манайх бол хувийн зардлаар хийсэн, хувийн хөрөнгөөр хийсэн учраас төр бид оролцохгүй. Бид энэ мэдэл байхгүй гээд ингээд л нэг хувийн хэвшилд явчхаад байгаа юм. Тэгэхээр энэ одоо бодлогодоо Ёндон сайд минь та нэг дорвитойхон шиг өөрчлөлт бас хийгээч гэсэн ийм нэг санал байгаа. Шаардлагатай бол бид нар мөрийн хөтөлбөртөө ч гэсэн бас ажлын хэсэг дээр ярьж байгаад санал бол оруулж болно.

2 дахь асуудал нь тэр байгалийн баялгийн сантай болох асуудлыг мөрийн хөтөлбөрт нэлээн одоо тодорхой тусгасан. Бид 2008 онд энэ байгалийн баялгийн сантай болох хууль эрх зүйн орчныг бүрдүүлж өгсөн. Харамсалтай 2008 онд эвслийн Засгийн газар байгуулаад энэ хөрөнгийг хуулийг өөрчлөөд хүний хөгжлийн сангийн тухай хууль болгоод ингээд бэлэн мөнгө олгодог болсон. Ерөөсөө энэ Норвег эд нар орнууд бидний байнга ярьдаг орнуудын туршлага ерөөсөө байгалийн баялаг бол нөхөн сэргээгдэшгүй баялаг. Байгалийн баялгийг ашиглаж байх үедээ байгалийн баялаг дууссан үед түүнийг ашиглаж байх үеийнхээс дутахгүй орлоготой болох тухай асуудал нь бол энэ одоо хуулийн чинь гол одоо концепц байх ёстой гэсэн ийм бодолтой байгаа юм.

Тэр хууль дээр нэлээн бид бас ажиллаж байсан. Ингээд та бүхэнтэй хамтарч …/минут дуусав/

Ж.Ганбаатар: Баярлалаа. Энэ өнгөрсөн 4 жил Эдийн засгийн байнгын хороо бас л энэ бодлогын бичиг баримт одоо бодлоготой болох талаар ярьсаар байгаад л одоо яамтай болгоё гээд одоо Үндсэн хуульд бараг суусан. Тэгээд одоо энэ жил энэ 4 жил дахиад л ярих нь л дээ. Даваасүрэн гишүүн хэлж байна. Баттөмөр гишүүн хэлж байна. Цэрэнпунцаг гишүүний асуултын цаад утга ч гэсэн тийм. Бид тодорхой загвартай байх ёстой. Тэр рүүгээ хүргэх чиглэлтэй, хийх ажлуудын дэс дараалалтай, тэргүүлэх салбартай. Аль нь түрүүлж явах юм бэ гэдгээ тэргүүлэх салбартай. Энэ бүх зүйлийг л гишүүд хэлээд байна л даа. 

Тэгээд дахиад энэ зүйлээ энэ 4 жил яриад аягүй бол 24 онд л тийм байгууллага байгуулж өгөх л юм байна гэж одоо Хэрэг эрхлэх газрын сайдын амнаас тийм үг сонссон. Гэхдээ байгуулах газар нь бол бид л дээ. Хуульдаа өөрчлөлт оруулаад явчих бүрэн боломжтой. Зарчмын зөрүүтэй саналаар санал хураалт явуулъя. Гишүүд үг хэлж дууслаа. Цэрэнпунцаг гишүүний саналаар мөрийн хөтөлбөрийн 3 дугаар бүлгийн аялал жуулчлалын хэсгийн 4 дэх заалтад нэмэх санал. Өмнөговь, Дорнод гэсний дараа Завхан гэж нэмэх. Зарчмын зөрүүтэй саналаар санал хураалт явуулна. Гишүүн саналаа тайлбарлаж болно. Эсхүл гишүүд асуулт асууж болно. Санал хураалт явж байна гишүүнээ. Санал хураалт явуулъя. Санал 57,1 хувиар санал дэмжигдлээ. Энхбаяр гишүүн дэмжсэнээр оруулъя Энхбаяр гишүүнийг. 

Гишүүдээ анхааралтай байгаарай. Бат-Амгалан гишүүний санал. Хөтөлбөрийн 6 дугаар бүлгийн Улаанбаатар хот гэсэн хэсэгт нэмэх санал. 6.2-т нэмэх санал. Дахь эх чиглэлийн дэд төв шинээр байгуулах гэсэн саналыг нэмж оруулах ийм зарчмын зөрүүтэй санал гаргаж байна. Санал хураалт явуулъя. Гишүүн өөрөө саналаа тайлбарлаж болно. Унагасан. Үгүй ээ үгүй гишүүн манай Байнгын хорооны гишүүн биш. Тийм. Та бол саналд орохгүй бусад бүх зүйл таны эрх байгаа. Зөвхөн санал хураалтад орохгүй. Одоо энэ ингээд санал Бат-Амгалан гишүүн. Одоо сая саналаа хураагаад дууссан учраас сая бол одоо өмнө нь бол тайлбарлаж ярих боломж байсан. Тийм. Өөр юу алга байна.

Даваасүрэн гишүүн. 3 дугаар бүлгийн эрчим хүч хэсэгт нэмэх санал. Эрдэнэбүрэн Мянгадын 220 квт хос хэлхээт 80 км цахилгаан дамжуулах агаарын шугамыг Мянгадын 220 квт дэд станц гэж нэмэх. Санал хураалт явуулъя. Болгоомжтой байхыг анхааралтай байхыг хүсье гишүүдээ. Анхааралтай байхыг хүсье. Даваасүрэн гишүүний дараагийн санал. Эрчим хүч хэсэгт нэмэх санал дахиад. Эгийн гол дээр 100 мвт усан цэнэгт станц барьж эхлэх. Даваасүрэн гишүүн саналаа тайлбарлаж болно. Даваасүрэн гишүүний микрофоныг өгье. 

Ц.Даваасүрэн: Зүгээр сая бол ийм юм болчихлоо. Тэр Эрдэнэбүрэний усан цахилгаан станцыг шугамаар холбохгүй болохоор чинь тэр чинь яах юм бэ ямар ч хэрэггүй л юм болно шүү дээ. Тэрийгээ л Засгийн газар орхисон л юм байна лээ. Тэгээд одоо тэрний асуудлыг шийдэхгүй бол энэ чинь бол байна шүү дээ Говь-Алтай, Завхан, Баян-Өлгий, Ховд, Увс гээд энэ баруун бүсийн эрчим хүчний хангамжийн асуудлыг шийдэж байгаа станц. Тэгээд тэрийгээ тэр юу Улиастай Мянгадын станцтай холбохгүй бол нөгөө аймгууд нь эрчим хүч авахгүй тэгээд л энэ чинь зүгээр л нэг станц уулын мухарт л юм бий болно шүү дээ нөхдөө.

Усан цэнэгт станц бол нөгөө Эгийн голынхоо усны нөөцийн 10 хувийг ашиглаад 100 мвт станц хийчихье гэж байгаа байхгүй юу. Тэр оргил ачаалал буюу тэр оройн цагт бид нар Оросоос аваад байдгаа больё л гэсэн үг шүү дээ энэ бол. Бид нар өдөр бүр авч байгаа. Одоо ингээд 6 цаг болохоор дахиад л аваад эхэлнэ. Орой бид нар ачааллаа зохицуулж чаддаггүй байхгүй юу. Тийм учраас л тэр усан цахилгаан станц юм уу газын станц хэрэгтэй л байгаа юм. Тэгэхээр олон улсын конвенциор усныхаа нөөцийн 10 хувийг ашиглаж болдгийг л ашиглая гэж байгаа байхгүй юу. Тэгээд усан цэнэгт станц байгуулъя гээд. 

Ж.Ганбаатар: Гишүүд бүгдээрээ ойлгосон байх. Санал хураалт явуулъя. Санал дэмжигдлээ. Булгантуяа гишүүн сая асуугаад л санал дэмжигдчихлээ. Булгантуяа гишүүний гаргасан зарчмын зөрүүтэй саналаар санал хураалт явуулъя. Уншъя тэгээд та дараа нь тайлбарлая. 6 дугаар бүлгийн Улаанбаатар хот гэсэн хэсгийн 7 дахь заалтад олон улсын стандартад нийцсэн явган хүний зам болон унадаг дугуй энэ ямар зам гэж байна вэ, унадаг дугуйн зам, хүүхдийн тоглоомын талбай, ногоон байгууламж барьж байгуулах тоосжилтыг 50 хүртэл хувь бууруулах гэсэн өөрчлөх санал байна. Өөрчлөх санал. Булгантуяа, та томоотой байгаарай. Булгантуяа гишүүн саналаа тайлбарлаж ярья. Булгантуяа гишүүн.

Х.Булгантуяа: Байнгын хорооны даргаа би одоо бас ялангуяа энэ үндсэн чиглэл хэлэлцэж байхад уг нь Улаанбаатар хотоос ямар хотын дарга өөрөө биш юмаа гэхэд уг нь хотын орлогч бас байсан бол их зүгээр юм. Одоо ингээд тулахаар төсөв мөнгө энэ дээр яриулж байгаад тавиулж байгаад авдаг хамгийн том эдийн засгийн бүс гэж ярьдаг. Тэгсэн мөртөө яг Улаанбаатар хотын хөгжилтэй холбоотой асуудлууд ярихад Байнгын хороон дээр бас ирдэггүй учир дутагдалтай байна. 

Зүгээр бид нар бол ингэсэн юм энэ намын мөрийн хөтөлбөрт угаасаа суусан байгаа юм. Энэ тоосжилтыг 50 хувь бууруулна. Яг үнэнийг хэлэхэд бол одоо энэ захын хорооллуудаар бол дугуйн зам битгий хэл явган хүний ч зам байхгүй. Тэгэхээр хүүхдийн тоглоомын талбайтай болгоё гэдэг бол намын мөрийн хөтөлбөр дээр байгаа стандартын олон улсын стандартын. Дээрээс нь нэмээд тоосжилтыг 50 хувь бууруулна гээд хүмүүс бол нэг агаарын бохирдлыг 50 хувь бууруулсан гээд байгаа шүү дээ. 50 хувь бууруулна гэсэн ийм том хүлээлт бас байгаа шүү.

Тэгэхээр энэ дээр оруулж өгөөч. Түрүүн одоо бас их чухал саналыг манай Байнгын хорооны гишүүд жаахан анхааралгүй байж байгаад унагачихсан уу яасан бэ. Энэ Дарь-Эх дээр бид нар дэд төв барина гэдэг нь одоо энэ Улаанбаатар хотоос энэ ордноос чинь ерөөсөө хэдхэн алхмын цаана хүмүүс тоггүй байна. Тог нь хөрөгчөө ч ажиллуулж дийлэхгүй байна. Тэгээд цэвэрлэх байгууламж ямар нэгэн бүтцэд холбогдох ямар ч боломж бололцоо байхгүй байна. Тэгээд энэ дээр л нэг дэд төв байгуулаад энэ төв талбайгаасаа 2, 3-хан км цаана байгаа хүмүүс зарим нэг дэд бүтэцтэй л болъё гэдэг ийм саналыг л Бат-Амгалан гишүүн уг нь гаргаад л Байнгын хорооны гишүүдээр санал хураалт явуулсан юм. 

Тэгэхээр ийм байдлаар энэ юуг нь өөрчилж өгөөч. Дараагийн саналыг би бас давхар тайлбарлачих уу дарга. Тэгье. 

Ж.Ганбаатар: Булгантуяа гишүүн юу Бат-Амгалан гишүүн Төрийн байгуулалтын байнгын хороон дээр саналаа өгөөд бас байгаа шүү дээ. Энд хураасан дэмжээд өөрөө саналаа тайлбарлаад явна биз. Санал хураалт явуулъя. Санал хураалт. Санал дэмжигдлээ. Булгантуяа гишүүний 2 дахь санал. Мөн 6 дугаар бүлгийн Улаанбаатар хот гэсний 7 дахь хэсэгт нэмэх санал шүү. Нийслэлийн ерөнхий боловсролын сургуулийн суралцагчдын аюулгүй найдвартай зорчих сургуулийн автобус төслийг үргэлжлүүлнэ гэж нэмэх. Санал хураалт явуулъя. Тайлбарлах шаардлагагүй дэмжих юм шиг байна. Санал дэмжигдлээ. 
Төрийн байгуулалтын байнгын хороон дээр би өөрөө байдаг юм байна лээ. Би өөрөө тайлбарлаад явъя. 2 дахь асуудалдаа оръё. Ажлын хэсэгт баярлалаа. Уучлаарай гишүүдээ. Уучлаарай Булгантуяа гишүүний дараагийн санал. 3 дахь санал. 6 дугаар бүлгийн Улаанбаатар гэсний хэсгийн 9 дэх заалтыг өөрчлөх санал байна шүү. Хог хаягдлын менежментийг сайжруулах гэр хорооллын айл өрхийг үнс хадгалах зориулалтын савтай болгож дахин боловсруулах бүх төрлийн үйлдвэрийг байгуулна гэж өөрчилье гэсэн санал байна. Санал хураалт. Ажлын хэсэгт баярлалаа. Манай Байнгын хорооны яамдууд маш сайн байгаа. Тэр Улаанбаатар хотынхон ирж хуралд сууж байх талаар манай ажлын юу сайн ажиллаарай. Сая Булгантуяа гишүүний хэлж байгаа зөв шүү. Сайд нартаа баярлалаа. Дараагийн асуудалдаа оръё.
Хоёр.Хүрэлбаатар сайд танилцуулгыг хийе. Хүрэлбаатар сайдын микрофоныг өгье.

Ч.Хүрэлбаатар: Байнгын хорооны дарга, Улсын Их Хурлын эрхэм гишүүд ээ, 

Монгол Улсын Засгийн газрын 2019 оны 73 дугаар тогтоолын хавсралтаар баталсан цахим засаглал үндэсний хөтөлбөрт төрийн үйл ажиллагааг боловсронгуй болгох, түүнд инновацийг нэвтрүүлэх арга замын нэг нь цахим засаглалыг хөгжүүлэх явдал гэж тодорхойлсон. Энэ зорилгын хүрээнд аж ахуйн нэгжүүдэд олгох тусгай зөвшөөрлийг хялбаршуулах, түргэн шуурхай болгох үүднээс тусгай зөвшөөрлийн хүсэлтийг цахимаар хүлээн мэдээллийн санг үүсгэх түүнийг солилцох үйл ажиллагааг хэрэгжүүлэхтэй холбоотой арилжааг тусгайлан зохицуулах шаардлага бий болж байна.

Төрийн захиргааны төв болон захиргааны байгууллагад өөрийн чиг үүргийн хүрээнд тус тусдаа хуульд заасан тусгай зөвшөөрлийг олгож байгаа тул энэ харилцааг нэгдсэн байдлаар зохицуулсан журмыг Засгийн газраас батлахаар Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг боловсрууллаа. Байнгын хорооны дарга, эрхэм гишүүдээ хуулийн төслийг хэлэлцэн шийдвэрлэж өгөхийг хүсье. 

Ж.Ганбаатар: Ажлын хэсгийг танилцуулъя. Сангийн сайд Хүрэлбаатар, Сангийн яамны Төрийн нарийн бичгийн дарга Наранцогт, Кульжан Сангийн яамны Хууль, эрх зүйн газрын мэргэжилтэн. Шууд санал хураагаад явах юм байна шүү дээ тийм ээ?

1 дүгээр зүйлтэй асуулт асууж болно. Энэ хуулийн 12.6-д энэ хуулийн 12.6-н 11.1-т заасан бичиг баримтыг бүрдүүлэх, хүлээн авах, мэдээллийн сан үүсгэх, түүнийг солилцох үйл ажиллагааны журмыг Засгийн газар батална гэж байгаа. Сая дагаж орсон төсвийн тодотголыг дагаж орсон хуулиудыг ярьж байгаа шүү дээ дарга нараа. Үгүй үгүй. Ганцхан энэ Аж ахуйн үйл ажиллагааны тусгай зөвшөөрлийн хуулийг л хэлэлцэж байгаа. Манайх чиглэлийнхээ дагуу хэлэлцэж байгаа байхгүй юу. Асуулттай гишүүд байсан. Нэг л 2-хон өгүүлбэртэй юу байгаа шүү. Доржханд гишүүн асуултаа асууя.

Т.Доржханд: Баярлалаа. 118 тусгай зөвшөөрөл гээд. Энэ яг ямар тусгай зөвшөөрлүүд юм бол энэ уул уурхайн тусгай зөвшөөрөл юм уу эсхүл үйлдвэрлэл үйлчилгээний тусгай зөвшөөрөл юм уу. Энэ дотор банкны тусгай зөвшөөрөл бас орохгүй байх тийм ээ нэг.

Хоёрдугаарт нь болохоор бүгд орж байгаа юу? Асуултаа асуугаад дараа нь тодруулъя. Энэ процессыг нь болохоор цахимаар хийгээд явъя хялбаршуулъя гэсэн ийм санаагаар оруулж ирж байна уу гэж. Баярлалаа. 

Ж.Ганбаатар: Маш товчхон асуулт асуулаа. Хүрэлбаатар сайд гишүүний асуултад хариулъя.

Ч.Хүрэлбаатар: Тийм. Банкны тусгай зөвшөөрлийг Монголбанк өгөх энэ Засгийн газраас олгож байгаа тусгай зөвшөөрлүүд юм байгаа юм. Тухайлбал одоо Сангийн сайд гэхээр аудитын компани, өөр нягтлан бодох юуны нэг ийм хэдэн тусгай зөвшөөрөл байдаг юм байна лээ. Тэгэхээр энэ тусгай зөвшөөрөл олгодог бүгдийг нь онлайн болгох гэж байгаа. Тэрийг хүн хөөцөлдөж явахгүй шаардлагаа гаргаад л шууд тэрэн дээр нь зөвшөөрлөө өгөөд л авчихдаг. Нэг яам руу нэг хүний үүдэн дээр тусгай зөвшөөрөл авах гэж суудаггүй байх ийм л болгож өгч байгаа. Тэгээд энгийн. Ийм юуг энэ нэг л 2, 3 Засгийн газар журмаар зохицуулна гэж хийж өгөхгүй бол одоо тус тусдаа олон хууль дотор байдаг. Толгой эргээд л тэгээд яваад байгаа юм. Энгийн болгох л ийм зорилготой.

Лицензийг бол би одоо яг хэлж мэдэхгүй байна. Тэрийг Засгийн газрын журам дээрээ зааж өгөх байх. 

Ж.Ганбаатар: Энхбаяр гишүүн асуултаа асууя.

Б.Энхбаяр: Баярлалаа. Аж ахуйн үйл ажиллагааны тусгай зөвшөөрлийн тухай хуульд заасан 118 зөвшөөрөл бол харилцан адилгүй байгууллагууд төрөл бүрийн чиглэлээр олгодог тусгай зөвшөөрлүүд байгаа. Үүнийг нэгтгээд яаж олгох вэ гэдэг журмыг нь Засгийн газар гаргадаг болъё гэж байгаа юм байна. Энэ дээр тодруулах хэд хэдэн асуудал байна. Жишээлбэл түрүүхэн Ёндон сайд хэлсэн. Ашигт малтмалын хайгуулын болон ашиглалтын тусгай зөвшөөрлийг Ашигт малтмалын хуулиар Уул уурхайн яам нь биш Ашигт малтмалын асуудал эрхэлсэн төрийн захиргааны байгууллагын бүр нэг нэгж олгоно гээд тухайлаад заасан байдаг. Засгийн газар ч олгохгүй.

10 жилийн өмнө та бүхэн мэдэж байгаа ашигт малтмалын хайгуулын лицензийг баахан бөхчүүд гадаа нь зодолдож байгаад хэн булчинтай нь хэн бяртай нь хэн олуулаа нь түрүүлж авдаг байсан. 2012-2016 онуудад үүнийг цахимаар олгоно гээд шийдсэн. Тэгсэн чинь лицензийг хэн авдаг болсон гэсэн чинь булчинтай биш цав цагаан царайтай туранхай, туранхай жаахан хүүхдүүд авдаг болсон. Яасан бэ гэсэн чинь дандаа IT хакерууд байсан. Өөрөөр хэлбэл IT хакерууд нэг секундийн хурдны давтамжтайгаар хурдаар ашигт малтмалын лицензүүдийг авч эхэлсэн. 

Цахимаар олгоно гэдгийн цаана олон янзын юм яригддаг. Тухайн үед би энэ 12-16 оны юм ярьж байгаа шүү. Тухайн үед Уул уурхайн сайд нь Японд сургууль төгссөн хүн байсан. Тэр лицензийг олгох цахим программыг Японы хөрөнгө оруулалттай компани хийж байсан. Энд бол би бол жишээ нь сонирхлын зөрчил байгаа гэж хардаг. Одоо хүртэл тэгж боддог. Тухайн үед Улсын Их Хурлаас ажлын хэсэг гаргаж шалгаж байсан. Тэнд хийгдэж байсан дүгнэлтүүд байгаа. Ямар ч боломжгүй хүн физик бичихэд 10 минут зарцуулах тийм мэдээллийг 2 секундийн хугацаанд оруулаад түрүүлээд лицензүүд аваад байсан. Тэгээд энэ бол ойлгомжтой байна гэсэн. 

Тэгэхээр энэ бүх асуудлыг тодруулж байж энэ хуулийн хэлэлцэх эсэх хувь заяаг би шийдэх ёстой гэж бодож байна. Өөрөөр хэлбэл Засгийн газраас тухайлан яг 118 үйл ажиллагааны аль, аль дээр нь онлайнаар бүртгэл хийх асуудлыг хамарч үйлчлэх юм бэ? Жишээлбэл сая тодруулж байна шүү дээ энэ 118 дотор банкнаас гадна банк бусын бүх зөвшөөрөл байгаа. Энийг Санхүүгийн зохицуулах хороо зөвшөөрөл олгодог Улсын Их Хурлын даамал. Энэ маш олон хууль тогтоомжтой нийцэж байна уу үгүй юу? Одоо хүчин төгөлдөр үйлчилж байгаа энэ олон зөвшөөрлийн хуулиуд энэ хуулийг шийдсэнтэй холбоотойгоор дагаж өөрчлөгдөх асуудал нь хүчингүй болох асуудал нь орж ирж байгаа юу? 

Тэгэхгүй бол маш олон тэр 118 хуультай энэ өөрөө зөрчилдөөд яваад бид аль хуулийг нь дагах вэ гэдэг асуудал гарна. Тийм учраас энэ асуултыг асууж байна. 

Ж.Ганбаатар: 2 дугаар номерын микрофон өгье. Энэ Зөвшөөрлийн хууль дээр түр байж байгаарай миний дүү. Зөвшөөрлийн хууль дээр чинь бас нэг том хууль бид бас хэлэлцэх эсэхийг нь шийдсэн. Бямбацогт гишүүн өргөн барьсан. Засгийн газар бас өргөн барьсан шүү дээ. 2 хууль. 2 том хууль байж байгаа. Тэрийг бас одоо ажлын хэсэг гарсан. Тэгээд одоо энэ чинь уламжлагдаад явдаг юм болов уу яадаг юм бол. 2 номерын микрофон хариулъя.

К.Гулжан: Аж ахуйн үйл ажиллагааны тусгай зөвшөөрлийн тухай хууль дээр оруулж байгаа нэмэлт нь болохоор зөвхөн тусгай зөвшөөрөл олгоход одоо цаасаар олгож байгаа тусгай зөвшөөрөл олгоход цахимаар олгох тэгээд байгууллагууд хоорондоо мэдээллийг хэрхэн солилцох асуудлыг зохицуулахын тулд Засгийн газар тэр журмыг батлахаар тийм заалт оруулж байгаа. Тэрнээс бол яг тусгай зөвшөөрөлтэй холбоотой ямар нэгэн өөр асуудал бол зохицуулаагүй. Зөвхөн цахимаар олгоход тухайн тусгай зөвшөөрөл өгсөн этгээдийн мэдээллийг яаж авах юм бэ, байгууллага хооронд яаж авах юм бэ, байгууллагууд хоорондоо яаж солилцох вэ, цахимаар яаж болох вэ гэсэн асуудлыг зохицуулах журам батлахаар Засгийн газарт эрх олгосон заалт нэмж байгаа. 

Ж.Ганбаатар: Тодруулах юм уу? Энхбаяр гишүүн 1 тодруулъя. 1 минут.

Б.Энхбаяр: Би бол ойлгож байна. Гэхдээ таны хэлж байгаатай хууль зүйн хувьд болохгүй байгаад байна. Та бүхэн 12.6 буюу ерөөсөө тусгай зөвшөөрөл олгох нийтлэг шаардлага гэсэн хамгийн ерөнхий, өөрөөр хэлбэл тэр 118 зөвшөөрөлд бүгдэд нь хамаарч үйлчлэх 12.6-г 12 дугаар зүйл дээрээ 6 гэж нэмэх гээд байгаа байхгүй юу. Тэгэнгүүт наадах чинь энэ 118 зөвшөөрлийг бүгдийг нь бүрдүүлэх хүлээн авах, мэдээллийн сан үзэх, солилцох журмыг Засгийн газар батална гэсэн байдлаар хууль чинь бичигдсэн болчхоод байна.

Тэгэнгүүт саяын хэлж байгаа Монголбанкны, галт зэвсгийн гарцаагүй үздэг озоны химийн бодисын энийг чинь заавал газар дээр нь үзнэ. Бүгдийг нь онлайнаар хийх боломжгүй зөвшөөрлүүд байдаг юм. Ийм зөвшөөрлүүд дээр хүртэл хамаарч үйлчлэх гээд байгаа учраас энийг цэгцэлж байж энэ асуудлыг шийдэх гэсэн зарчмын саналтай байна. 

Ж.Ганбаатар: Сангийн яам энийг бас анхааралдаа аваад гишүүнтэй бас тусгайлан уулзсан нь зөв байх. Орж тайлбарлаад Сангийн сайд. Цэрэнпунцаг гишүүн асуултаа асууя. 

Ц.Цэрэнпунцаг: Энэ 118 лиценз гээд байгаа чинь энэ жагсаалтыг нь бидэнд өгч болох уу нэгт. Хоёрт энэ 118 лиценз маань тоо нь ер нь харьцуулбал ер нь давхацсан бас нэгтгээд нийлүүлээд цөөлөөд ер нь лиценз цөөлөх тал руугаа юм хийвэл энэ дээр бас цөөлөх боломжтой тийм энэ ажил хөнгөвчлөх шугамаар ер нь аж ахуйн нэгж энэ бизнесүүд үйл ажиллагаагаа явуулахад одоо хүндрэл учруулахгүй тийм ээ, хүндрэл учруулж байгаа ийм давхацсан лиценз байдаг юм уу үгүй юу та нар судалж үзсэн энэ дээр. Цөөлье гэж байгаа нь бодлого барьж энэ дээр ажилласан юм уу, эсхүл ерөөсөө 188 лиценз байгаа. Лиценздээ бол хүрээгүй. Зөвхөн энийгээ л цахим болгоё гэдэг энэ утгаар оруулж ирж байгаа юм уу? Энд хариулж өгөөч. 

Ж.Ганбаатар: Хүрэлбаатар сайд. Хүрэлбаатар сайдын микрофон өгье.

Ч.Хүрэлбаатар: Цэрэнпунцаг гишүүний асуултад хариулъя. Бид нар бол лицензийн тоонд ерөөсөө гар хүрээгүй. Зүгээр энэ лиценз авах гээд тэр хүмүүс зөвшөөрөл авах баахан дараалдаг бичиг цаас бүрдүүлж өгдөг тэгээд хүнтэй ингээд тулж ажиллаад байгаа байхгүй юу. Хүнтэй уулзаж ярихаар цаана нь янз бүрийн одоо сонирхол үүсгээд юм яриад байдаг учраас энэ бүгдийг онлайн өгдөг болгоё гэдэг ийм санаачилгаар энийг оруулж ирсэн.

Тэгээд манайхан үзэж, үзэж байгаад л журмаа л ерөөсөө ингээд Засгийн газар нь баталъя. Тэгээд 1 сарын 01-нээс эхлээд одоо миний бодол бол бүх журмыг бүх тусгай зөвшөөрлийг онлайн өгдгөөр хүнтэй уулздаггүй бүрдүүлж өгсөн материалууд нь байгаа бол check-лэгдээд тэгээд шууд зөвшөөрлийг нь өгдөг ийм юм руу шилжье гэдэг юу гаргаад л тийм нэг энэ хуулийн өөрчлөлт ганц өгүүлбэр нэмж оруулж ирж байгаа. Тэгээд гишүүд маань зүгээр хүсэхэд энэ тэр өгүүлбэрийг оруулаад өгчихвөл бид нар бас энэ их энгийн болгож явна гэдгийг л хэлэх гэсэн юм. 

Илүү хүндрэл учруулах ашиг сонирхлын зөрчилдөөн үүсгэх ийм бол зорилго огтхон ч тавиагүй гэдгийг би хэлье. 

Ж.Ганбаатар: Цэрэнпунцаг гишүүн 1 минут тодруулъя. Болно. 

Ц.Цэрэнпунцаг: Хүрэлбаатар сайд тантай санал нэг байна. Энэ хамгийн гол нь тэр мэдээж энд бол бид нар энэ цахим болгоход бол тэр үйлчилгээний цаг хугацаа зарцуулж байгаа дээрээс нь тэр ашиг сонирхлын зөрчил гээд тийм ээ. Ер нь зүгээр бодоод байгаа юм түрүүн зүгээр Энхбаяр гишүүн хэлж байсан. Тэр нь бас янз бүрийн техник нарийн юм байдаг болов уу даа технологийн хувьд. Ер нь тэр нэг цахимаар олгоход нэг л асуудал байдаг байхгүй юу. Би зүгээр өмнө нь гарахад хэн түрүүлээд орчихсон бэ гэдэг дээр байсан энэ бол ерөөсөө холболтын хурдны асуудал байхгүй юу.

Тэрнээс бол одоо тэр янз бүрийн тэр нэгэнт гаргаад загвар гаргаад тавьсан байхад бол тэрний чинь давуу тал нь бол хэн ч тэнд хардах ёсгүй юм байгаа шүү дээ. Тэрийг чинь бөглөөд л хамгийн түрүүнд хэн дарах нь. Тэгэхээр нөгөө холболтын хурд нь хэдэн мсек түрүүлж нэг секундийн өмнө дарсан, хурдтай илүү хурдтай байгаа нь түрүүлж орчхоод байсан байхгүй юу. Тэгэхээр бол энэ бол цахим болох юм бол энэ асуудал ямар ч эргэлзээгүй энэ хүндрэлийг гаргана гэсэн. Би тэрнээс бол зүгээр ингэж буруу ойлгосон юм байна л даа. 118 тэр тусгай зөвшөөрөл эд нарыг нь бас ингэж ... /минут дуусав/

Ж.Ганбаатар: Хүрэлбаатар сайд 1 минут хариулъя. 

Ч.Хүрэлбаатар: Тэр уул уурхайн лиценз өгдөг асуудал энэ бол биш. Нөгөө тэр чинь түрүүлж кноп дарсан нь олгогддог, авдаг. Энэ бол зүгээр нөгөө зөвшөөрлийг өгөхдөө хянадаг юунуудыг бүгдийг нь онлайн хамгийн гол нь төрийн албаны хүмүүс бол тэр цаад хүнтэйгээ нүүр тулж уулзахгүйгээр зөвшөөрлийг нь өгөөд явдаг. Цахимаар нэг байгууллага дээр очдоггүй байх ийм л зориулалттай юм байгаа юм. Тэр түрүүлж кноп дарсан зөвшөөрөл авдаг гэсэн агуулгаар бол энэ биш. Зүгээр өгөгдөх ёстой хүмүүс материалаа бүрдүүлж өгөөд хуулийн дагуу зөвшөөрлөө аваад л явдаг болъё гэж байгаа юм. 

Ж.Ганбаатар: Булгантуяа гишүүн асуулт асууя.

Х.Булгантуяа: Зарчмын хувьд бол онлайнаа ядаж аппликейшн гээд нэг материалаа бүрдүүлдэг энэ тэрийг бол хүлээн зөвшөөрөөд байгаа юм. Зүгээр өнгөрсөн парламентад бараг 2, 2 энэ зөвшөөрлийн тухай хууль ороод иргэдийн зүгээс ч гэсэндээ Засгийн газрын үйл ажиллагааны хөтөлбөрт намын мөрийн хөтөлбөрт ч гэсэндээ зөвшөөрлийн тоог 3 дахин цөөрүүлнэ гэсэн байгаа юм. Энийгээ ер нь яаралтай хэлэлцээд энэтэйгээ уялдуулаад явж болдоггүй юм уу 1 дүгээрт.

2 дугаарт энэ бизнесийн зүгээс ч гэсэндээ би бол бараг энэ Эдийн засгийн байнгын хороон дээр Ганбаатар даргаа бид нар бас нэг ярих ёстой юм нь зүгээр нэг төсөв мөнгө биш салбарын эдийн засгийн чиглэлийн салбарын сайд болгоныг салбар дээрээ ер нь ажлын байрыг хэдээр бий болгосон юм бэ, зөвшөөрлийн тоог хэрхэн яаж бууруулсан юм бэ, салбар болгон дээрээ хөрөнгө оруулалтыг хэрхэн яаж татсан юм бэ гэдгээр нь дүгнэдэг нэг зарчимтай болох юм сан. 

2 дугаарт энэ коронатай холбогдуулаад дэлхий даяараа энэ цахим шилжилтийг бол маш их идэвхтэй эрчимтэй хийж байна. Манай энэ цахим гарын үсгийн хуулийн хэрэгжилт бас зарим нэг хуулиудтай уялдаа холбоо муу байгаад байна гэдгийг бас өөрийн эрхгүй ярьж байна. Энэ асуудлыг бас бид нар бас хийх ёстой. Тэгээд цахимаар гэрээ хэлцэл хийдэг, цахимаар бүх шилжүүлэг бүх юмнууд явдаг энэ бүгдийг нэгдсэн журмаар яагаад хийж болохгүй байгаа юм бэ энэ зөвшөөрлийн тухай хуулиа ер нь яаралтай хэлэлцье гэдэг ийм саналыг бас оруулаад байгаа юм. 3 дахин цөөрүүлье. Ганцхан онлайнаар ч явуулдаг биш. 

Ж.Ганбаатар: Булгантуяа гишүүнтэй санал нэг байна. Зарчмын зөрүүтэй санал ирээгүй. Тийм учраас Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийж дууслаа. Төсвийн байнгын хорооны хуралдаанд Булгантуяа гишүүн, Даваасүрэн гишүүн хоёрын аль нэг нь танилцуулах нь. Булгантуяа гишүүн танилцуулъя. Ажлын хэсэгт баярлалаа. Дараагийн асуудалдаа оръё. Сангийн сайд болоод ажлын хэсэгт баярлалаа. 

Гурав.Зээлийн хүүг бууруулах стратеги батлах тухай Улсын Их Хурлын тогтоолын төслийг хэлэлцэж эхэлнэ. 

Зээлийн хүүг бууруулах стратеги батлах тухай, ажлын хэсгийг оруулъя. 3 дахь асуудал. Одоо санал хураалттай шүү. Гишүүд Байнгын хороон дээр санал хураалттай. Болно гэхдээ асуусан асуултад нөгөө тайлбарлаж юм уу, гэхдээ болно. Ажлын хэсэг орж ирнэ одоохон. Таныг хамгийн их л асуулгаж байгаа шүү дээ. Хурдхан ороод суучхаарай. Лхагвасүрэн Монголбанкны Ерөнхийлөгч, Баярсайхан дарга байна уу? Баярсайхан дарга Санхүүгийн зохицуулах хорооны дарга Баярсайхан. Дөлгөөн Монголбанкны Тэргүүн дэд Ерөнхийлөгч. Жамба Санхүүгийн зохицуулах хорооны ажлын албаны дарга гэх мэт олон хүмүүс ажлын хэсэгт орсон байна. Хэлсэн. Та өөрөө хараад таньж байгаа байх.

1 дүгээрт шууд зарчмын зөрүүтэй саналаар санал хураалт явуулна. Зарчмын зөрүүтэй санал дээр гишүүд үг хэлж асуулт асууж болно. Тэгэхээр тэрэн дээр нэрээ өгөөрэй. 1 дүгээрт Баттөмөр гишүүний гаргасан зарчмын зөрүүтэй санал. Тогтоолын төслийн 2 дугаар заалтын жилийн гэснийг сарын гэж өөрчлөх. Асуулттай гишүүд нэрээ өгье, кнопоо дараарай. Чинзориг гишүүн. Чинзориг, Доржханд гишүүнээр тасаллаа. Даваасүрэн гишүүн асуултаа асууя.

Ц.Даваасүрэн: Би Төв банкнаас асууя. Ингээд энэ стратегийн баримт бичиг гээд ингээд гарч байна шүү дээ тийм үү. Энийг жишээлбэл бид нар яагаад энэ урт хугацааны хөгжлийн бодлогын баримт бичиг одоо энэ 5 жилийн энэ үндсэн чиглэлүүд мөнгөний бодлогоороо тодорхойлж болохгүй ийм юм руу орсон бэ гэж. Би яагаад тэгээд байна вэ гэвэл байна шүү дээ энэ чинь ерөөсөө л эх үүсвэртэй л холбоотой. Хямд эх үүсвэр яаж олох вэ гэдэг асуудал. Хямд эх үүсвэр олох асуудал чинь бол тэгээд гаднын хөрөнгө оруулалттай банкны асуудал ер нь гол болоод байна шүү дээ.

Гэтэл бид нар энэ гаднын хөрөнгө оруулагчдын татаж оруулж ирэх ёстой байсан Оюутолгойн дээр чинь Оюутолгойг дамжаад том банк орж ирэх байсан байх. Гэтэл Оюутолгойн бүх мөнгөн гүйлгээг гадаадад байршуулж хийнэ гэдэг гэрээндээ тусгаад өгсөн учраас нөгөө Оюутолгойн мөнгө чинь Монголд эргэлдэхээ больсон. Тэгэхээр яаж та нар тэгээд энэ хямд эх үүсвэр татах вэ? Яаж энэ гишүүний Баттөмөр гишүүний хэлээд байгаа та нарын энэ хүү бууруулна гээд байгаа энэ хэмжээнд одоо ямар эх үүсвэр бүрдүүлж хүрэх юм бэ? Би бол энэ том хөрөнгө оруулагчийг дагаж ирэх ёстой байсан байх л гэж бодож байгаа юм.

Тэр үед чинь 2 банк бас санал тавьж эхэлж байсан. Тэгээд л бид нар гэрээний 9.10-т аваачаад Монголоор мөнгөө дамжуулахгүй байж болно. Татварын дансаар дамжуулахгүй байж болно гэнгүүт нөгөө хоёр сонирхож байсан банк чинь байхгүй болсон байхгүй юу. Тэгэхээр гаднын банк бол мэдээж ашиг хөөж ирнэ шүү дээ. Тэгээд тэр талаасаа энэ ингэж ийм байдлаар шийдэх ямар шаардлага байсан юм бол гэж хүү дээр бодоод байгаа байхгүй юу. Энэ бодлогын баримт бичгүүд чинь яагаад болохгүй байгаа юм бэ, танай мөнгөний бодлого чинь яагаад энийг ингээд зохицуулаад явж болохгүй байгаа юм бэ гэдэг зүйл дээр.

Тэгээд энэ манайд нэг дутагдалтай юм бол шууд зээллэгийн систем ерөөсөө хөгжихгүй байна л даа. Энэ хөрөнгийн бирж дээр болсон нөгөө луйвраас хойш болохоор мөнгө байршуулах тогтолцоо нь муудсан. Шууд зээллэгийн систем байдаггүй. Тэгээд зөвхөн банкаар явдаг. Банк нь үнэтэй хадгаламжтай гээд ингээд энэ нөхцөл байдлыг чинь л өөрчлөх тухай стратеги яриад байна гэж бодоод байна л даа би. 

Тэгэхээр энэ стратегийн оронд нь бид нар бол энэ яриад байгаа нэг жилийн байна уу, жилийн сарын байна уу энэ дээр бид нар яагаад заавал ийм стратегийн гэдэг баримт бичиг гаргаж байж хийх болсон бэ? Монголбанк яг юу гэж үзээд байгаа юм бэ? 

Ж.Ганбаатар: Энэ зүгээр жилийн сарын гэдэг дээр нэг тоо андуурсан шүү. Тэрийг зүгээр залруулж байгаа байх тийм ээ ажлын хэсэг. 3 дугаар микрофон гишүүний асуултад хариулъя. 

Б.Лхагвасүрэн: Даваасүрэн гишүүний асуултад хариулъя. Яах вэ мөнгөний бодлого дотор оруулж болохгүй байгаа нь гэвэл төрийн мөнгөний бодлогын чиглэлийг жил болгон баталж явдаг. Жилийн л нэг жил одоо жишээлбэл удахгүй 21 оны асуудал. Тийм. Яах вэ Санхүүгийн тогтвортой байдлын зөвлөл дээрээ бид хэд бас яг хүүг бууруулах стратеги гэдгийг батлаад явж байсан юм. Гэхдээ энд санхүүгийн тогтвортой байдлын зөвлөл өөрөө тийм статус нь тодорхой биш байгууллага. Тэгэхээр тус бүр дээрээ Монголбанк өөрийнхөө хийсэн ажлыг, Санхүүгийн зохицуулах хороо өөрийнхөө хийсэн ажлыг жишээлбэл Сангийн яам өөртэйгөө холбоотой ажлуудыг яаж хийснээ тайлагнаад ингээд 2 талаас явдаг.

Энэ дээр бол яах вэ Улсын Их Хурлын гишүүд санаачлаад ингэж явсан учраас Монголбанк ажлын хэсэг болж оролцоод энэ зээлийн хүүг бууруулах талаар бүх тооцоо судалгааг нь хийж өгсөн. Өнгөрсөн 16-20 онд бол нийт 4 жилийн хугацаанд манай зээлийн дундаж 4 нэгжээр буураад байгаа юм. 20 байсан бол 16 оны эцэст 20 байсан бол одоо 16,8. Үгүй ээ одоо тэгээд яах вэ бид хэд бол ингээд зээлийн хүү буурах хэд хэдэн үндэслэл юуг судалж үзээд макро эдийн засгийн тогтвортой байдал маш чухал юм байна. Тэгэхээр макро тогтвортой байдлыг хангах үүднээс ямар ажлуудыг хаана, хаана хийвэл зөв бэ гэдгээ хараад. Үгүй 10 жилээс өмнө бол энийг хийх боломжтой гэдгээрээ л явж байгаа. Нөгөөх нь болохоор хууль эрх зүйн орчныг бас сайжруулах шаардлагатай. Тэрэн дээр ямар ажил хийх вэ? Банк нь өөрөө өөрийнхөө зардлыг бууруулах тал дээр ямар ажил хийх ёстой вэ гэдэг дээр нь бүх өнцгөөс нь судалгаагаа хийгээд л энийг ингэж хийе л гэж оруулж ирж байгаа юм. 

Ж.Ганбаатар: Болно. Даваасүрэн гишүүн 1 минут тодруулъя. 

Ц.Даваасүрэн: Харин би ойлгохгүй байгаа нь тэр л дээ. Одоо энэ өнөөдөр жишээлбэл ингээд 4 жилийн мөрийн хөтөлбөр баталж байна. Тэгээд 5 жилийн үндсэн чиглэл баталж байна. Энд энэ арга хэмжээнүүд чинь хийгээд өгчхөж яагаад болдоггүй юм бэ? Тэгэхээр би энэ ямар ялгаа байна вэ? Энэ стратегийн гэхээр нөгөө энэ бодлогын баримт бичгүүд гэдэг арга хэмжээнд нь тусгаад өгчих хоёрын хооронд ямар ялгаа байна вэ Монголбанк юу гэж үзэж байгаа юм бэ гэж асуугаад байгаа байхгүй юу. 

Ж.Ганбаатар:  Тодруулгад хариулъя 1 минут.

Б.Лхагвасүрэн: Энэ Засгийн газрын мөрийн хөтөлбөр. Гэхдээ Монголбанк Засгийн газраас угаасаа бие даасан үйл ажиллагаа явуулдаг Төв банкны тухай хууль. Арилжааны банкнууд бол бас нэг салбар санхүүгийн жуулчлалын салбар. Тэгэхээр энэ дээр нь тусад нь зориулсан энэ арга хэмжээг хэрэгжүүлэхээр л орж ирж байгаа л гэж ойлгож байгаа. 

Ж.Ганбаатар: Уучлаарай санал хураалт явуулъя. Санал хураалт гишүүд анхааралтай байхыг хүсье. Санал хураалт. Тийм шүү дээ хураалгана шүү дээ. Зөндөө санал хураалтууд явагдана. Зүгээр жилийн юу гээд нэг л тоо засаж байгаа юм. Тэр бол нэг их. Жилийн 1 хувь сарын гэдгийг андуурсан байхгүй юу даа. Жилийн сарын хоёрыг зүгээр найруулгын засвар хийж байгаа юм. Алив нэг санал гаргаад байх л даа. Булгантуяа гишүүн зарчмын зөрүүтэй санал гаргая. 

Х.Булгантуяа: Байнгын хорооны дарга таны санал хураалтыг хүчингүй болгож дахин санал хураалт явуулж өгнө үү санал дэвшүүлж байна. 

Ж.Ганбаатар: Булгантуяа гишүүний саналаар саяын саналыг хүчингүй болгоё гэсэн томьёоллоор санал хураалт явуулъя. Саяын саналыг хүчингүй болгоё гэсэн. 64,3 хувиар санал дэмжигдлээ. Хоёр дахь санал миний, уучлаарай. Тогтоолын төслийн 2 заалтын жилийн гэснийг сарын гэж өөрчлөх санал санал хураалт. Санал 57,1 хувиар дэмжигдлээ. 2 дахь зарчмын зөрүүтэй санал. Улсын Их Хурлын гишүүн Ганбаатар тогтоолын төслийн хавсралтын 2.1.3 дахь заалтыг хасах гэсэн санал гаргасан байна. Би өөрийнхөө саналыг тайлбарлаад гишүүдэд Байнгын хорооны гишүүдэд саналаа тайлбарлаж хэлье. 

Энэ 2.1.3 гэсэн заалт бол банкны зээлийн хоёрдогч захыг активын удирдлагын үйл ажиллагааны үндсэн дээр хөгжүүлэх зорилгоор активын удирдлагын мэргэшсэн институтийг эрх зүйн орчныг бүрдүүлэх гэсэн ийм заалт байгаа. Энэ юу гэсэн үг вэ гэхээр банкны чанаргүй зээлийг нэг газар бөөгнөрүүлнэ гэсэн үг. Ажлын хэсгийн ахлагч ажлын хэсгийн гишүүдийг сонсохоор энэ бол төр хариуцахгүй гэсэн банкныхан ч гэсэн тэгж байгаа юм. 

Гэхдээ ямар нэгэн байдлаар нэг ийм цэг болох нь. Хэн нь эзэмших нь мэдэгдэхгүй хамтын юутай ч юм уу. Энэ цэг дээр тэгээд хүмүүс янз янзын хогуудаа хаях нь. Эзэн биегүй цэг байж магадлалтай юм шиг байна. Одоо миний хувьд бол энэ бол арай Монгол Улсад бол болоогүй. Өнөөдрийн соёл төлөвшилтөд арай нийцэхгүй. Цаашдаа ч гэсэн маш буруу үйл ажиллагаа буруу хүмүүст сэдэл төрүүлэх ийм заалт гэж би үзэж байгаа юм.

Тийм учраас энэ заалтыг би эхнээс нь хойш ярьсан. Чуулган дээр ч ярьсан Байнгын хороон дээр хэлэлцэх эсэх дээр ярьж байгаа. Одоо анхны хэлэлцүүлэг дээр ч гэсэн зарчмын зөрүүтэй санал гаргалаа. Байнгын хорооны гишүүдийг дэмжиж өгөхийг хүсье. Энэ бол өөрөө нэлээн тийм нэлээн одоо жишээлбэл одоо зүгээр аж ахуйн нэгж өөрөө ямар нэгэн алдаа гаргачхаад энийгээ л одоо хэн нэгнээр төлүүлнэ гэсэн үг шүү дээ. Энэ нь өөрөө нэг жижигхэн тоо биш шүү маш том тоо байгаа. Энийг тэгээд цаашаа энэ чинь өөрөө тэгээд ямар том үр дагаврыг гаргах вэ гэдгийг ойлгох хэрэгтэй шүү дээ. Тийм байна. Санал хураалт, болно миний санал дээр үг хэлж болно, асуулт асууж болно. Хүрэлбаатар сайд. Баярлалаа. Баттөмөр гишүүн үг хэлье.

Б.Баттөмөр: Зээлийн нийт зээлийн 11,1 хувь нь чанаргүй байна л даа. Энэ бол нэг 2,9 их наяд төгрөг. Үүнээс бол 5,8 хувь нь бол хугацаа хэтэрсэн гэж байгаа. Яг өнөөдрийн практик бол ямар байна вэ гэхээр энэ зээл төлүүлэх үйл ажиллагааг шүүхээр ингээд явахаар 2, 3 жил, 3, 4 жил одоо явдаг. Шүүхэд очингуутаа нөгөө хүү төлөлт гэдэг юм нь бол зогсдог. Тэгээд нэг ийм л юм явж байгаа юм л даа Монголд. Тэгээд энийг бас нэлээн сайн манай Монголбанкныхан судалсан байгаа танилцуулга энэ тэр дээр өгсөн. Маш их олон оронд байдаг. Энэ зүгээр нэг очоод өгчихдөг хогийн цэг биш. Энэ ойлголтын зөрүү байгаад байх шиг байна. Банкныхан өөрсдөө сайн тайлбарла. Би бол ойлгохдоо бол юу гэхээр энд бол төр оролцохгүйгээр аж ахуйн нэгжүүд тийм ээ аж ахуйн нэгжүүд одоо бусад байгууллагууд оролцож болох байгууллагууд энэ хамтарч ийм компани байгуулаад тэгээд актив удирдлагын компани гэдгийг байгуулаад тэгээд тэр чанаргүй зээлээс өөрийнхөө сонголтоор худалдаж авдаг.

Ер нь цаашдаа бол юу гэхээр энэ бусад их олон оронд бол хүн өөрийнхөө зээлийг зээл авахдаа барьцаа хөрөнгө тавьсан бол тэр шүүхээр орохгүйгээр шууд шийдэгдээд явдаг ч ийм практик бол байна л даа. Тэгээд энэ утгаар ингэж л одоо хийсэн юм байгаа юм. Тэгээд Ганбаатар гишүүний сая ярьж байгаа миний бодож байгаа хоёр шал өөр байна л даа. Банкныхан өөрсдөө тайлбарлана. 

Ж.Ганбаатар: Би 1 минут тодруулъя. Тэгээд банкныхан тодруулаад хариулна биз. Би эрхийнхээ хүрээнд 1 минут тодруулъя. Ер нь бол тэрийг хэн нэгэн хүн хариуцлаа ямар нэгэн байдлаар хувийн компани хариуцлаа гээд. Тэр банк өөрөө тэр хувийн байгууллагад чинь л миний хариуцлага биш тэр байгууллагын хариуцлага гэсэн байдлаар л асуудалд хандана шүү дээ. Тэрнээс гадна тэнд гарч байгаа үйл ажиллагааны зардлыг хэн тэрийг чинь ингээд бас нэг хүмүүс удирдаж таарна даа. 

Хүмүүс нэг цалин аваад ажиллаж таарна даа үгүй юу. Дундаасаа л гэхдээ өнөөдрийн соёлд бол арай л нийцэхгүй болов уу гэж ойлгож байгаа. 3 номерын микрофон хариулъя. 

Лхагвасүрэн: Гишүүний асуултад хариулъя. Тэгээд өнөөдөр банкны системд нийт олгосон зээлийн өр үлдэгдэл нь бол 17 их наяд байна. 17 их наяд төгрөгийн зээлийн 1,7 их наяд нь бол чанаргүй гэсэн ийм ангилалд бүртгэгдсэн байгаа. Тэрэн дээр нь банк өөрөө эрсдэлээ бууруулах үүднээсээ ашгаасаа эрсдэлийн сан байгуулж явдаг энэ чанаргүй зээлдээ. Тэгэхээр нийтдээ бол банкны системээр 1,4 их наяд төгрөгийн ийм эрсдэлийн сан байгуулагдсан байгаа. Энэ маань өөрөө зээлийн хүүг бууруулахад хамгийн их одоо бас зардал үүсгэж явж байгаа нэг хэсэг байгаа.

Тэгээд энийг багасгах нь бол зээлийн хүү буурахад бол бас их тодорхой хэмжээний нөлөөтэй байна гэдгээрээ энэ санал бол орж ирсэн. Дэлхийн олон улсад бол ерөнхийдөө ийм практик болсон ийм зүйл нь бол энэ активын удирдлагын компани гээд энэ компани байгаа. Энэ болохоор муу активыг одоо эдийн засгийн эргэлтэд оруулах замаар эргээд одоо сайжруулах юм уу зарж борлуулах юм уу ийм маягаараа өрийг нь барагдуулдаг ийм схем. Тэгээд Монгол Улсад бол одоохондоо ийм хууль эрх зүйн зохицуулалт байхгүй учраас бол өнөөдөр үйл ажиллагаа явуулж байгаа 12 банк маань өөрөө дотроо тусгай активын гэж газар ажиллуулж явдаг. 

Хэдийгээр дотор нь ажиллаж байгаа учраас одоо энэ санхүүгийн тайланд нь энэ муу зээл нь бол цуг санхүүгийн тайланд нь цуг явж байдаг учраас өөрөө бас санхүүгийнхээ тайланг илүү бас муу болгож харагдуулаад явдаг. Олон улсад бол энийгээ ингээд тусад нь гаргачихдаг учраас бол банкных нь баланс тайлан тэнцэл өөрөө цэвэрлэгдээд байж байдаг. Энэ үүднээсээ л энэ хуулийн төсөл явж байгаа. 

Ж.Ганбаатар: Баярлалаа. Та тодруулгад хариулсан. Хүрэлбаатар сайд.

Ч.Хүрэлбаатар: Би энэ тэр активын удирдлагын компани байгуулна гэдгийг бол бүр 100 хувь эсэргүүцэж байгаа. Яах вэ хувийн компаниуд банкнууд байдаг байх. Төрийн банк байна, Төрийн банкин дээр нэг зээл чанаргүй болбол яах юм бэ? Тэрийг нэг дунд нь нэг компанид өгөөд явчих. Гаргангуутаа эрсдэлийн сангаа байгуулахгүй болчхож байгаа юм. Эрсдэлийн сангаа байгуулахгүй болж байгаа юм чинь дараа ашигт үйл ажиллагаанаасаа тэрийг хаадаг барьдаг юмнууд нь алга болчхож байгаа юм. 

Зүгээр л балансаа цэвэрлэдэг. Асуудлыг шийдээгүй. Зүгээр л балансаа цэвэрлэж байгаа ийм л арга шүү дээ. Тэгээд зээл өгөхдөө хариуцлагагүй өгдөг. Энэ бол цаашдаа нэлээд олон банк дампуурах асуудал руу л явна. Ялангуяа энэ дээр яах вэ гэхээр Төрийн банк мэтийн Төрийн банк хохироод үлдэнэ. Дээр нь хамгийн ноцтой юм нь бид нар энэ банкнуудыг нээлттэй болгоё гээд 10 хувийг нь ч юм уу, 20 хувийг нь ч юм уу одоо хувьцаа эзэмшигчид эзэмшдэг болно гэж ярьж байгаа. Тэгээд нэг 5, 6 хүн тэнд гол банкны институтийн цаана суудаг. Тэд нар л юмаа сайжруулж байгаа байх. Энэ бүх бололцоог л олгох нь байна шүү дээ. 

Магадгүй өөрөө өөртөө нөлөө бүхий холбоо бүхий хүмүүстээ зээл олгочхоод тэрийгээ дараа нь удирдлагын активын гээд өөрсдөө эзэмшдэг ч юм уу. Эхлээд бүр Засгийн газар байгуулна гэж байсан одоо харин гайгүй ашгүй бас нэр төрөл нь өөрчлөгдөж байх шиг байна. Ингээд шилжүүлж өгчхөөд л тэгээд л үлдсэн цаана нь ингээд яваад байх нь байна шүү дээ. Тэгэхээр энэ чинь эргээд цаана нь тэр хувьцаа эзэмшигчдийн эрх ашгийг өөрсдөө давхраар шууд хөндөгдөөд эхэлнэ сөргөөр. Тэгээд банкны үйл ажиллагаанд өөрөө зээл олголт нь бол хариуцлагагүй бол эхэлнэ. Хамаагүй болж эхэлнэ. Яагаад гэвэл тэнд нэг гаргаад нэг хүмүүст өгчихнө. Тэгээд би балансаа цэвэрлээд авчихна. Энэ бол өөрөө банкны салбарт өөрт нь аягүй хортой л ийм л зүйл л дээ. 

Тэгээд дэлхийн бараг бүх оронд байдаг. Тийм ч юм бас байхгүй л дээ. Ийм л зүйл орж ирээд байна. Тэгэхээр энийг ер нь хасаад явсан нь дээр байх. Монгол лав таарахгүй, мэдэхгүй тэр одоо хаана ч байгаа юм. Бангладешид болдог л байх. Монголд бол хэрэггүй биз дээ. 

Ж.Ганбаатар: Сангийн сайдад баярлалаа. Тогтоолын төслийн хавсралтын 2.1.3 дахь заалтыг хасъя гишүүний саналаар санал хураалт явуулъя. Санал хураалт. Санал дэмжигдсэнгүй. Цааш нь явъя. 3 дахь санал. Тогтоолын төслийн хавсралтын 1.6.1 дэх заалтыг хэрэгжүүлэх хугацааг 20-24 гэж нэмэх. Санал гаргасан Улсын Их Хурлын гишүүн Баттөмөр. Санал хураалт. Санал дэмжигдсэнгүй. 

Тогтоолын төслийн хавсралтын 2.1 дэх заалтын 20-21 гэснийг хасах. Санал гаргасан Улсын Их Хурлын гишүүн Баттөмөр. Санал хураалт явуулъя. Дандаа найруулгын чанар байгаа юу байгаа гэдгийг ойлгож байгаа байх. Тийм. Дандаа л дэмжээд байна. Цэрэнпунцаг гишүүн зарчмын зөрүүтэй санал гаргаж болно. Та санал хэлээд дахин хураалгаж болно. Эсхүл. Цэрэнпунцаг гишүүн та нэмлээ гээд бол чанарт өөрчлөлт орохгүй. Тийм учраас Цэрэнпунцаг гишүүнийг нэмснээр оруулъя. Дараагийн санал. 

Чинзориг гишүүн 4 дүгээр зүйлийн 1.5.6-д нэмэх гэсэн санал оруулж байна. Эхлээд уншъя. Банкны зээлийн бүтээгдэхүүнийг боловсронгуй болгож иргэдийн шууд орлогоор барьцаалагдсан бүтээгдэхүүнд өөрчлөлт оруулна гэж нэмэх. Чинзориг гишүүн саналаа тайлбарлая.

С.Чинзориг: Би энэ банкны зээлийн хүүг бууруулах бичиг баримтыг бас гаргах нь зүйтэй байх гэж үзэж байгаа. Гэхдээ зөвхөн зээлийн хүүг бууруулах бид бас банкныхаа бүтээгдэхүүнийг бас боловсронгуй болгох асуудал яримаар байгаа юм. Манайх шиг ийм орлого багатай иргэдийнх нь худалдан авах чадвар багатай орлого нь багатай ийм орнуудын иргэдийн шууд орлогоор би бичсэн зүгээр. Мэргэжлийн улсууд ойлгохгүй байж магадгүй. Үндсэндээ нөгөө хэрэглээний зээл л дээ. Иргэдийнхээ шууд одоо энэ цалин тэтгэврийн шууд орлогоор нь барьцаалан бүтээгдэхүүн олгодог энэ бүтээгдэхүүнээ бид нар өөрчлөлт оруулахгүй бол иргэдийнхээ энэ орлогот асар их сөрөг нөлөө үзүүлж байгаа ийм асуудлууд байгаа. 

Бид нар энэнээс чинь болоод тэр тэтгэврийн зээл тэглэх асуудал, тэгээд тэтгэврийн зээлийн чинь жилд нэг удаа 6 сараас хэтрэхгүй энэ тэр болгосон шүү дээ. Тэгэхээр энэ бүтээгдэхүүнийхээ өөрчлөлт оруулаад иргэдийн шууд орлогоор гэж хэлэх юм уу, ер нь бол хэрэглээний зээлийг л бас боловсронгуй болгох хугацаа тэр хүүтэй холбоотой асуудлыг нь өөрчлөлт оруулъя гэж байгаа.

Ийм саналыг бас ярихгүй бол бид нар төрийн албан хаагчид нь малчид нь ахмадууд нь бүгд зээлтэй. Тэгээд банкнууд бол хамгийн амархан иргэдийн шууд орлогоор нь барьцаалаад эргэн төлөгдөх баталгаатай учраас цалин тэтгэврээр нь барьцаалж ингээд зээл олгодог асар урт хугацааны зээл олгодог өндөр хүүтэй зээл олгодог. Тийм учраас энэ бүтээгдэхүүнтэй холбоог өөрчлөлт оруулах асуудал бид бас ярих цаг нь болсон. 

2 дахь асуудал ер нь цаашдаа Монголбанк анхаарах байх. Ер нь энэ бичиг баримт маань батлагдаад хэрэгжих үндэслэл нь хэр байгаа юм бэ? Өмнө нь бид нар бас ийм нэг бүтээгдэхүүн бичиг баримт бас баталсан санагдаж байх юм. Тэгээд яаманд ажиллаж байхад Монголбанкнаас энэ зээлийн хүү бууруулах стратегийн бичиг баримтын биелэлт гээд бас бидэнд ирүүлээд байдаг байсан. Энэ одоо бичиг баримтын хэрэгжилт хэр одоо үр дүнтэй болсон юм бэ? Энэ бичиг баримт маань энэ Засгийн газрын макро эдийн засгийн бодлого төсөв мөнгөний одоо төсвийн бодлоготой хэр одоо бас хэрэгжиж байгаа юм бэ, уялдаж байгаа юм бэ? Энэтэйгээ уялдахгүй бол энэ бичиг баримт бол бас тэгээд л үр дүн муутай болох болов уу гэсэн ийм бас болгоомжлол байгаа юм.

Гишүүд санаачлаад 2 жил болж байна. Гадаадын хөрөнгө оруулалттай банкны тухай эрх зүйн орчныг бий болгоё гээд хууль санаачлаад өргөн барьсан. Хэлэлцэхгүй 2 жил болж байгаа. Энэ төслийн энэ бичиг баримт батлагдсанаар энэ гадаадын хөрөнгө оруулалттай банк орж ирэх ийм боломж бол байна уу, үгүй юу гэдгийг бид бас анхаарах хэрэгтэй. Монголбанк энэ дээр нэлээн анхаарал хандуулах хэрэгтэй. Энэ бичиг баримт батлагдсанаар энэ банк бус санхүүгийн байгууллагуудын хүү одоо буурах ийм боломж байна. Би бас өмнө нь ч ярьж байсан. Банк бус санхүүгийн байгууллагууд чинь арилжааны банктай адилхан иргэдийн хадгаламж татдаггүй. Тэгсэн атлаа асар өндөр хүүтэй сарын 2.5, 3, 3.5 хувийн хүүтэй байдаг.

Энд одоо бас өөрчлөлт орох уу үгүй юу гэдэг асуудлууд бол байна. Энэ ломбардууд гээд ямар ч хууль эрх зүйн зохицуулалт байдаг юм. Иргэдийн асар их хөрөнгийг бас барьцаалдаг. Зээл олгодог, өндөр хүүтэй зээл олгодог ийм үйлчилгээ энэ тэр байгаа. Энэ бүгд маань энэ бичиг баримтад одоо бас тусгалаа олоод цаашдаа бас боловсронгуй болгох, иргэдэд очих эрсдэлийг бууруулах тэр хүүг одоо бас бууруулах тийм нөхцөл боломж нь бүрдэх үү энэ тэр гээд яримаар одоо асар их олон асуудлууд бол байгаа.

Би зүгээр бичиг баримттай хальт танилцсан. Тэр банк бустай холбоотой ломбардтай холбоотой юмнууд бас байгаа юм байна лээ гэж бодоод бас хэрэгжих болов уу биеллээ олох болов уу гэсэн ийм бодол бол байгаа юм. Цаашдаа миний яриад байгаа энэ асуудлууд тэр Монголбанк Эдийн засгийн байнгын хороо нэлээн бас анхаарлаа хандуулж бас ажиллах байх. Миний гаргаж байгаа саналыг гишүүд бас дэмжиж өгөхийг бол хүсэж байна. 

Яах вэ тэр иргэдийн шууд орлогоор нь гээд бол би бичсэн. Зүгээр хэрэглээний зээлийн тэр бүтээгдэхүүнийг боловсронгуй болгох гээд ингээд бас найруулаад аваад явчихвал болохгүй ч юм бол байхгүй. Бид нар энэ бүтээгдэхүүнийг бас эргэж харах цаг нь одоо зайлшгүй болсон гэж би бол тэгж бол үзээд байгаа юм. 

Ж.Ганбаатар: Хариулъя. Гишүүний асуултад хариулъя. 3 номер. 

Б.Лхагвасүрэн: Чинзориг гишүүний асуултад хариулъя. Би түрүүн бас хариулахдаа хэлж байсан. Энэ Монголбанк, Санхүүгийн зохицуулах хороо, Сангийн яам гээд хадгаламжийн даатгалын корпорац санхүүгийн тогтвортой байдлын зөвлөл дээрээ энэ стратегийг зээлийн хүүг бууруулах стратегийг батлаад явж байгаа. Тэр 25 он хүртэл гэсэн ийм хөтөлбөр байгаа. Гэхдээ энэ хөтөлбөр бол ерөнхийдөө нөгөө бас 2, 3 жилийн өмнө гарсан зүйл. Одоо энэ стратегийг энэ арга хэмжээний стратегийг болохоор Улсын Их Хурлын 5 гишүүн энэ дээр санаачлаад ингээд оруулж байгаа ийм төсөл байгаа.

Тэгээд Монголбанкны зүгээс бол энэ санаачилж байгаа төслийг нь яаж амжилттай хэрэгжүүлэх вэ, бас дунд хугацаандаа энийг нь бүрэн хэрэгжихээр байхаар бүх тооцоо судалгааг нь хийж л оролцсон л ийм зүйл байгаа. 

Таны бас тэр иргэдийн орлого барьцаалсан гэдэг дээр бол ерөнхийдөө тэтгэврийн орлогыг барьцаалж байгаа, цалингийн орлогыг барьцаалж зээл олгож байгаа энэ бүгдээрээ нөгөө хэрэглээний зээл гэсэн ангилалд явж байгаа учраас ерөнхий нэр томьёогоороо бол байж л байгаа гэж хэлмээр байна. 

Ж.Ганбаатар: Санал хураалт явуулъя. Гишүүд анхааралтай байхыг хүсье. Санал хураалт. Чинзориг гишүүний гаргасан санал дэмжигдлээ. Амжилт хүсье танд. Дараагийн санал Ганхуяг гишүүний гаргасан санал. Тогтоолын төслийн 2 дугаар заалт. Тогтоолын төслийн 2 дугаар заалтыг 2023 гэснийг 2021 гэж өөрчлөх. Өөрийнхөө саналыг тайлбарлаж ярьж болно. Ганхуяг гишүүний микрофоныг өгье. 

Х.Ганхуяг: Сайн байцгаана уу. Үндсэндээ 30 жилийн хугацаанд бид нар чинь 12, 13 ийм бичиг баримт үйлдсэн байдаг юм байна лээ. Хүү бууруулах зээлийн хүү бууруулна гээд. Тэгээд яагаад энэ 23 оныг нааш нь татаж байгаа вэ гэхээр бид нар яг энэ стратегийн хэрэгжилт дээр эргээд нөгөө дүгнэлтээ гаргах юун дээрээ алдсан байна вэ, тэгээд эргээд дахиад хэрэв шаардлагатай дахиад бодлогын бичиг баримт гаргах хугацаа байхгүй болж байгаа. Ерөөсөө шууд дахиад сонгууль руу орчихно. Гэсэн мөртөө бид нарын сая нөгөө энэ сонгууль руу орсон мөрийн хөтөлбөр дээр өгсөн гол амлалтуудын нэг нь зээлийн хүүг бууруулах гэдэг хэсэг байсан. 

Иргэд бол хүлээлт бол аягүй өндөр байгаа. Одоо өнөөдөр жишээлбэл одоо Төв банкны удирдлага нь энд байна, Санхүүгийн зохицуулах хорооны удирдлага нь энд байна. Бид нар энэ стратегийг баталж өгөөд тэгээд шаардлагатай тэр иргэний хууль дээр оруулах өөрчлөлтийг нь оруулж өгье. Тэр нөгөө эрсдэлийн сантай холбоотой хэсгүүдийг нь. Тэр шүүхээр асуудлыг хурдан шийддэг байх, тэр асуудлуудыг бид нар Их Хурлын зүгээс тэрийг нь хурдан шийдэх талаас нь явах хэрэгтэй. 

Та нар ч гэсэн эргээгээд энэ хүү бууруулах тал дээр дорвитой арга хэмжээнүүддээ хугацаа шахаж явахгүй бол яг энэ юу гэхээр тэр 23 оны эцэс гэдгээр дүгнэх юм бол тэгээд шууд сонгууль руу л орчихно гэсэн үг. Тэгээд л дараагийн сонгуулиар дахиад л энэ зээлийн хүү гэсэн зээлийн хүүг бууруулна гэсэн юм дахиад мөрийн хөтөлбөртөө оруулаад л дахиад л нэг тийм юм ярьж явах гээд байгаа байхгүй юу.

Тийм учраас 21 оны эцэс гэхэд хэрэгжүүлээд юун дээрээ алдсан байна вэ, юун дээрээ засах юм бэ, ямар бодлого шинээр гаргах юм бэ, ямар хууль шинээр гаргах ёстой юм бэ, дээрээс нь одоо энэ Төв банкны удирдлага тэр удирдлагын бас ажил дээр нь ч гэсэн дүгнэлт гаргах боломж бүрдэнэ гэж харж байгаа. Тийм болохоор энэ тогтоолын төсөл дээр тийм хугацаа дээр нь өөрчлөлт оруулъя гэсэн санал оруулж байгаа юм шүү. Гишүүдээ ингээд дэмжээд өгөөч гэж хүсэх гэсэн юм. 21 оны эцэс. Дахиад жил 6 сар л байхгүй юу даа. 4 функтээр бууруулаад. Тэгэхээр цөмөөрөө энэ дээрээ дүгнэлтээ хийчих байхгүй юу. Юун дээр алдаж байгаа юм бэ, магадгүй 3 хувиар бууруулсан байвал бид нар тэгвэл дахиад ийм ажил хийе.

Тэгэхгүй бол энэ чинь ингээд явуулаад л 23 оны эцэс гэхэд буурсан ч биш, буугаагүй ч биш нэг 2 хувь буурчихдаг. Тэгэнгүүт одоо энэ манай энэ стратеги нь зөв ч юм шиг, буруу ч юм шиг тэгээд бөөн маргаан болоод сонгууль руу орно. Энэ хугацаагаа бол нааш нь татъя л гэж үзээд байгаа юм. 

Ж.Ганбаатар: Тийм боломж байгаа эсэхийг асуултад хариулаад тайлбарлаад ажлын хэсэг Монголбанк товчхон. 3 номер.

Б.Лхагвасүрэн: Ганхуяг гишүүний асуултад хариулъя. Тэгэхээр сүүлийн 30 жилийн энэ статистик тооноос харахад бол хүү бол өнөөдөр ингээд дунджаар 16 хувь болсон энэ рүү орж ирэхдээ хамгийн өнгөрсөн 4 жилд хамгийн огцом буурсан. 4 жилд 4 нэгжээр буурсан бол хамгийн амжилттай буурсан хэсэг нь байгаа. Тэгэхээр яг энэ хандлагыг үргэлжлүүлээд одоо 23 оны төгсгөл хүртэл бол дахиад энэ үргэлжлүүлж 4 нэгжээр буулгах энэ зорилтыг тавьсан. 

Зүгээр жил хагасын ч юм уу 2 жилийн дотор ингэж буурах бол нөхцөл боломж бол маш бага. Яагаад гэвэл энэ сүүлийн 4 жилд яагаад ингэж сайн буурсан бэ гэхээр энэ сүүлийн 16-20 оны 4 жилд бол макро эдийн засгийн тогтвортой байдал нь бол үнэхээр сайн хангагдсан байсан. Төсвийн тогтвортой байдал байсан. Эдийн засаг маань өөрөө бол сая 16-20 оны дунджаар 6 хувийн өсөлттэй байлаа. Тэгэхээр валютын нөөц бол маш их нэмэгдсэн. Банк санхүүгийн чадавх нь бас сайжирсан. Ингээд зах зээл маань өөрөө их тийм тогтвортой байсан учраас хүү буурах тийм сайн нөхцөлийг бүрдүүлсэн гэж харж байгаа.

Тэгэхээр бол тэр талаасаа л энэ тооцоолол хийгдсэн. Бүр огцом байх магадлал маш бага байгаа. Яагаад гэвэл одоо зээлийн хүүгийн 16 хувийн чинь 60 хувь нь эх үүсвэрийн зардал байгаа хадгаламжийн хүүгийн зардал. Тэгэхээр хадгаламжийн хүүг шууд огцом буулгах нь бол өөрөө санхүүгийн тогтвортой байдалд бол маш тийм сөрөг үр дагавартай л гэж харж байгаа. Тэгээд бас манай Баярдаваа захирал илүү бас макро эдийн засгийн тоо талаас нь бас боломжтой нэмж хариулж болно. 

Ж.Ганбаатар: Баярдаваа дарга 1 минут. 4 номерын микрофонд 1 минут өгье. 

Б.Баярдаваа: Ганхуяг гишүүний таны санал дээр нэг жижигхэн тайлбар өгье. Ойлгож байна. Маш их чухал асуудал учраас маш их яарч байгаа үр дүнд хүрэхийг хүсэж байгаа тэр эрмэлзлийнхээ хүрээнд ийм санал гаргаж байгаа. 

Тэгэхээр яг үнэндээ энэ ойрын энэ жил ирэх жилийн эдийн нөхцөл байдлыг харах юм бол тийм таатай биш. Гадаад дотоод талаасаа. Төсвийн алдагдал одоо 12,5 хувьтай батлагдах гэж байна 20 оных. Төлбөрийн тэнцэл 900 гаруй сая долларын алдагдалтай 20 он давах гэж байна. Энэний ужгирсан нөлөө 21 он руу гарч ирнэ. Энэ зээлийн хүүг бууруулах биш өгсөх ийм нөлөөтэй байх боломжтой. Тэгэхээр зэрэг Ганхуяг гишүүний гаргаж байгаа саналыг ялангуяа тэр нөгөө нэг хуулийн төслүүдийн хэрэгжих хугацааг бид нар 20-21 он гэсэн байгаа энийг жишээлбэл та 20 гэж оруулаад энэ жилийнхээ намрын чуулганаар хийгээд өгчих юм бол ингээд дотор нь нөгөө нэг хугацаануудыг нь тус тусад нь заагаад өгчихвөл бас их боломж үүсэх байх. Ялангуяа ирэх жилийн банкны бизнес төлөвлөгөө батлагдахаас өмнө энэ хуулиуд тодорхой болчих юм бол ирэх жил рүү бас илүү эерэг үр дүнтэй байх болов уу гэж бодож байна. Тэрнээс нийт ... /минут дуусав/

Ж.Ганбаатар: Санал хураалт. 21 онд багтаад 4 хувь бууруулъя гэдэг Ганхуяг гишүүний саналыг зарчмын зөрүүтэй саналыг дэмжье гэсэн томьёоллоор санал хураалт. 3 хүн дэмжлээ. Ажил хэрэгч 3 хүн нь дэмжсэн шүү. Уучлаарай. Дараагийн санал. Доржханд гишүүний гаргасан санал. Тогтоолын төслийн 1.8.2-т дараах заалтыг нэмэх. Банкны тусгай зөвшөөрлийг ангилах. 1 дүгээрт хөрөнгө оруулалтын, 2 дугаарт иргэдийн гэж ангилах. Хөрөнгө оруулалтын /байгууллагын/ гэж нэмсэн байна. Гишүүн саналаа тайлбарлахгүй бол санал хураалт. Доржханд гишүүн саналаа тайлбарлаж болно. Микрофон өгье. 

Т.Доржханд: Яах вэ нэлээд олон улсад ингээд ангиллууд яваад байгаа юм. Ямар ангиллууд байна вэ гээд тэгэхээр одоо хөрөнгө оруулалтынх, эсхүл одоо нөгөө жижиг бизнес гэж ярьдаг жижиглэнгийн бизнес өгдөг гээд. Ингээд энэ 2, 3 ангиллаар ингээд лицензээ өгчихөөр тэнд нь өрсөлдөөн үүсээд энэ нь өөрөө хүү бууруулах боломж нь бүрдэх ийм орчин үүсгэнэ. Манай Төв банкнаас олгож байгаа лиценз чинь нэг л төрлийнх юм шиг байгаа юм. Нийтэд хамарсан. 

Тэгэхээр асуудал нь болохоор ингээд 5 банк, том банк тэр системийн банк гээд үзчихдэг. Тэгээд эд нарын нэг нь ингээд татчих юм бол эдийн засгаа татчих гээд байдаг гэсэн ийм байдлаар сүүлийн 30 жил явж ирлээ. Тэгээд үр дүнд энэ нь ингээд банкны салбар дээрээ монопол үүсгэчихсэн. Хамгийн их хадгаламжийг татахын тулд тэндээ хүү ингэж өгдөг болсон. Энэ нь ингээд дээшээгээ хүүгээ ингээд явуулдаг. Удирдаж болдог ийм нөхцөл байгаа болохоор тэр дотоодын банкнуудын доторх тэр өрсөлдөөнийг бий болгох зорилгоор ингэж ангилъя гэж байгаа юм. 

Ангилахдаа бол лицензээ нэг эхний ээлжид 2 төрлийн болгочхооч. Тэгээд тэр гаднын банкийг оруулж ирэх хуулийн тэр нөхцөлийг нь бий болгох талаар тэд нар нь зөвхөн оруулалтын төслүүдийг л санхүүжүүлдэг. Жижиглэнгийн зах зээл дээр ажилладаггүй байдаг юм уу. Нөгөө жижиг банкнууд нь жижиглэнгийнхээ зах зээл дээр ажиллаад өрсөлдөөд хүүгээ буулгах энэ боломжийг нь бий болгоё гэсэн санаа. 

Ж.Ганбаатар: 3 номерын микрофон. Товчхон хариулаарай. Зөв л санал шиг байх юм. 

Б.Лхагвасүрэн: Доржханд гишүүний асуултад хариулъя. Монгол Улсад энэ 2 шатлалтай банкны тогтолцоо бий болгоход 1991 онд анхны хуулиа гаргасан. Тэгээд тэр хууль нь бол нэг хууль байсан. Төв банкийг ч арилжааны банкийг хоёуланг нь зохицуулдаг байж байгаад 96 онд бол хоёр салсан. Төв банкны тухай хууль, Банкны тухай хууль гээд. 

Тэгээд Банкны тухай хууль маань өөрөө нийтлэг үйл ажиллагаатай банкны тухай буюу universal гэж явдаг. Тэгээд одоо ингээд ерөнхийдөө ингээд хөрөнгө оруулалтын банкны ч гэх юм уу худалдааны банкны одоо жижиглэнгийн ч гэдэг юм уу ингээд үйл ажиллагааны чиглэл рүү бол ингэж хуваагдаж боломжтой. Тэгээд одоо яах вэ Монголбанкны зүгээс бол би зүгээр хувь хүнийхээ хувьд бол юу гэж боддог вэ гэхээр Их Хурал дээр байгаа тэр гадаадын хөрөнгө оруулалтын банкны тухай хууль гэж байгаа. Тэр хуулийг харин төрөлжсөн банкны тухай хууль болгож өөрчлөөд саяын таны хэлж байгаа бөөний үйлчилгээний үйл ажиллагаатай жижиглэнгийн гэдэг юм уу, худалдааны мерчант гэдэг. Тэгээд хөрөнгө оруулалтын гээд. Одоо Хөрөнгө оруулалтын банк гэх юм бол Монголд бол өнөөдөр байхгүй.

Гэхдээ манай арилжааны банкнууд бол хөрөнгө оруулалтыг хийхдээ арилжааны зээлээр л хөрөнгө оруулалт хийгээд явж байгаа. Монгол Улсад бол Хөгжлийн банк гэдэг хөрөнгө оруулалтын чиглэлийн банк байгаа боловч яг банк гэхэд хэцүү. Яг Хөгжлийн банк гэдэг агентлаг ч юм шиг ийм статустай. Хууль эрх зүйн орчинтой ингээд ажиллаад явж байгаа. Тэгэхээр бол яах вэ төрөлжсөн маягаар ингэж банкны үйл ажиллагааг бол ингэж төрөлжүүлж болох боломжтой боловч яг өнөөдрийн хууль эрх зүйн орчноор бол энэ нь бол одоо нээгдэж өгөөгүй байгаа л гэсэн. 

Ж.Ганбаатар: Тэгээд 24 он хүртлээ нээж өгөөд л явъя л даа.

Б.Лхагвасүрэн: Тийм тэгэхээр бол одоо яах вэ, энэ миний зүгээр санаа бол одоо энэ Их Хурал дээр байгаа тэр Гадаадын хөрөнгө оруулалтын банкны тухай хуулиа өөрчлөөд ийм чиглэлээр явуулж болох байх л гэж харж байгаа л даа. 

Ж.Ганбаатар: Баярлалаа. Гишүүний саналаар санал хураалт. Гишүүдээ анхааралтай байгаарай. Ажлын хэсэгт орсон хэдэн гишүүн байна вэ? Баттөмөр гишүүн, яг манай дээр санал өгөх. Булгантуяа байгаа тийм ээ. Үгүй ээ үгүй хууль өргөн барьсан юм. Уучлаарай. Санаачлагчдын нэг. Доржханд гишүүний санал дэмжигдсэнгүй. 

Дараагийн санал зарчмын зөрүүтэй санал. Тогтоолын төслийн 4.1.2-т дараах заалтыг нэмэх. Засгийн газрын бондыг тогтмол гаргаж дотоодын үнэт цаасны суурь хүүг тэглэх гэсэн зарчмын зөрүүтэй санал гаргасан байна. Та хурдан яахгүй бол би хураалгачих гээд байна шүү дээ. Доржханд гишүүн саналаа тайлбарлая.

Т.Доржханд: Ер нь тэгээд саналууд гаргаад тэр маань яах юм байгаа юм. Ямар ч байсан ингээд бас мэдээллийг өгөх нь зүйтэй байна. Сүүлийн 2, 3 хугацаанд бид нар дотоодынхоо зах зээлийг хаачихсан. Дотоодын зах зээл хаачихаар дотоодын хөрөнгийн зах зээл нь идэвхгүй болсон байхгүй юу. Тэгээд нөгөө суурь хүү байдаггүй. Өгөөжийн муруй байдаггүй. Тэгээд дотоодын компаниудын бонд нь арилжигддаггүй. Тэгээд зөвхөн ганцхан эх үүсвэр нь банк. 

Тэгэхээр чинь банкны монопол чинь ингээд цаашаа байгаа шүү дээ. Тэгээд тийм болохоор төсөв алдагдалтай байна уу, ашигтай байна уу үл хамаараад энэ зах зээлээ хөгжүүлэхийн тулд энэ Засгийн газрын дотоод бондын зах зээл нь байнгын ажиллагаатай байдаг байж энэ зээлийн хүү маань буух юм. Нэг талдаа ингээд банканд хөрөнгө оруулаад мөнгөө хадгалуулах гэж байгаа хүн маань нөгөө талдаа сонголт нь бий болох юм. Энэ болохоор Засгийн газрын бондыг авах уу, эсхүл компанийн бондыг авах уу, эсхүл цаашаа бүр компанийн хувьцааг авах уу гээд ийм сонголтыг нь бий болгож байж энэ хөрөнгийн зах зээл чинь хөгжинө. 

Тэгэхгүй бол нэг 5 хувь ч хүрдэггүй. Даатгалынх нь нэг 3,4-хэн хувьтай. Өнөөдөр нэг машин угааж байгаа бизнесүүдийн зах зээл 500 тэрбум байхад даатгалын зах зээл чинь 300, 400-хөн тэрбум. Ийм хөгийн ядмаг системтэй байхгүй юу. Тэгээд энийгээ л бид нар банкны монополоос гаргаж өгөхийн тулд засаг нь өөрөө энийгээ хөгжүүлэх нь зүйтэй юм. Энийгээ тогтмолжуулах нь зүйтэй юм гэдэг. Энийгээ стратегидаа тусгай өгөөч гэж байгаа юм.

Ж.Ганбаатар: Банкныхан ойлгосон байх тийм ээ. Санал хураалт. Санал дэмжигдсэнгүй. Гишүүдээ анхааралтай байгаарай. Дараагийн зарчмын зөрүүтэй санал. Гишүүн Доржханд. Тогтоолын төслийн 24.4-т нэмэх гэж байгаа юм байна. Мөнгө хүүлэлтийг хязгаарлах зорилгоор зээлийн хүүгийн хязгаарыг тогтоох. Банк, банк бус буюу тусгай зөвшөөрлөөр зээл олгодог байгууллагуудын хүү. Тайлбарлах уу Доржханд гишүүн саналаа тайлбарлая. Доржханд гишүүний микрофоныг өгье. 

Т.Доржханд: Энэ та бүгдэд энэ оруулж ирсэн стратегийг чинь бодитой болгохын тулд түрүүн Ганхуяг гишүүний шаардаад байгаа зүйлийг бодитой болгохын тулд энэ заалтуудыг оруулж ирж байгаа байхгүй юу. Тэгээд харамсалтай нь ингээд дэмжигдэхгүй байна л даа. Тэгсэн ч гэлээ гэсэн энэ бас хийх ёстой юм шүү.

Өдрийн зээл гээд 5, 10 хувь гээд. Энэ чинь хүүлэлт юм. Тэгээд цаашаагаа ломбард, банк бусууд гээд. финтех төсөл гаргаж ирлээ гээд энэ аппликейшн хийсэн компани зээлийн хүү биш шимтгэл гэсэн байдлаар 60, 70 хувийн бас энэ хүүлэлт хийж байгаа байхгүй юу. Тэгээд энийгээ финтех гэж гоё яриад байгаа боловч цаад талд нь хүүлэлт яваад байгаа юм. Тэгээд тийм болохоор дэлхийн 70-аад улсад энэ хүүлэлтийн эсрэг хязгаарыг бол тогтоосон байна. Хөгжиж байна уу, хөгжилтэй байна уу маш олон улсуудад байна.

Тийм болохоор энэ өгүүлбэрээ та нар ийшээгээ оруулж өгөөч. Мөнгө хүүлэлтийн эсрэг энэ зээлийн хүү дээр хязгаараа тавьдаг байя. Тухайлбал Япон бол зээлийн хүү 20 хувиас дээш гарах юм бол эрүүгийн хариуцлага хүлээдэг. Америк, Англи тэгээд энэ хөгжиж байгаа орнууд европын орнууд маш олон газар бол ийм мөнгө хүүлэлтийн эсрэг зүйл байгаа шүү. Тэгээд үүнийгээ тусгаад явбал энэ хийгдэж байгаа стратеги чинь бас биелнэ шүү л гэж байгаа юм. Баярлалаа. 

Ж.Ганбаатар: Гишүүний гаргасан санал дээр би бас дэмжсэн байр сууринаас үг хэлье. Өөрийнхөө бүрэн эрхийн хүрээнд. Одоо бол бид байна шүү дээ макро түвшинд маш олон үзүүлэлтүүдийг 25 жил ярьсан. Тэгээд бид нар сүүлийн 4 жилд 4 хувиар буусан ч гэсэн дэлхийн хэмжээнд бид зээлийн хүүгээрээ маш өндөр байгаа байхгүй юу. Тэгээд 16 хувийн хүүгээр бизнес хийгээд одоо явахгүй гэдгийг хүн болгон мэдэж байгаа шүү дээ. Яг цэвэр харах юм бол мэдэж байгаа.

Зарим хүмүүс энэ хэнийг дэмжээд байна вэ гэхээр энэ төрийн тендерүүдэд ордог хүмүүс л бараг шахуу энийг аваад тэнд ашигтай ажиллаж байгаа. Түүнээс хувийн бизнес яг цэвэр бизнес хийж байгаа хүн 16 хувийн хүүтэй, тэр нь ч бараг олдохгүй шүү дээ. 20 хувийн хүүтэй зээл аваад өрсөлдөх боломжгүй. Энэ өөрөө бид нарын хөгжлийг хойш нь татаж байгаа. Та нарын ярьж байгаа тэр маш олон үзүүлэлт гэдгийг чинь бид нар их олон жил сонссон. Одоо би энэ ажлын хэсгийг ахалсан шүү дээ түрүүний 4 жил. Тэгээд бид нэг 4 гишүүн орж ирж хүчээр гар өргөөд тэгээд цаашаа яваагүй. Мэдэхгүй нэг заримдаа ингээд банктай холбоотой зүйлүүд ер нь ямар ч учиртай юм мэдэхгүй хойш нь татаад байдаг юм.

Уг нь бол зээлийн хүүгийн дээд хязгаар тогтооно гэдэг бол зүгээр аргаа ядсан л үйлдэл шүү дээ. Гэхдээ бусад улсад гаргадаг. Гишүүний саналыг дэмжиж үг хэллээ. Санал хураалт явуулъя. Санал хураалт. Санал дэмжигдлээ. Доржханд гишүүнд амжилт хүсье. Ойлголоо. Баттөмөр гишүүнээ, Баттөмөр гишүүн дараагийн санал. Гишүүдээ. Дараагийн санал. Гишүүний гаргасан санал зарчмын зөрүүтэй саналаар санал хураалт одоо дууслаа. Доржханд гишүүнд гишүүний гаргасан санал. 1.6.6-д заалт нэмэх. Тогтоолын төслийн. Хадгаламжийн хэмжээнээс хамаарч хүүгийн орлогод шаталсан татвар тогтоох. Доржханд гишүүн тайлбар хийе. Саналаа тайлбарлая.

Т.Доржханд: Тэгэхээр энэ олон улсад бол байдаг. Тэгээд манай нэг асуудал нь юу байна вэ гээд тэгэхээр бизнесийн салбар бүгд өртэй. Улс нь өртэй, иргэд нь өртэй. Гэхдээ бас мөнгө бол байна. Гэхдээ мөнгө хаана байна вэ гэхээр банканд бол байна. Банканд бол байгаа нийт хадгаламж эзэмшигчдийн 5-10 хувь нь нийт хадгаламжийн 90 хувийг эзэмшиж байгаа л даа.

Тэгэхээр энэ дүр зураг нь өөрөө эрүүл биш байх. Тийм болохоор энийгээ ингээд шаталсан байдлаар татвар тогтооё. Зээлийн хүү дээр гээд. Тэгээд Олон улсын валютын сангийн хөтөлбөр дээр бол яг бас ийм санаа орж ирж байсан. Судалгаатай. Тэгээд энийгээ бол 10 хувийг тогтоосон байгаа. Тэгээд манай татварууд дандаа ийм нэг 10 хувиар ингээд яваад байгаа байхгүй юу. Гэтэл манай эдийн засгийн онцлог чинь өөрөө ингээд баялгаас хамааралтай. Их орлого олж байгаа хэсгээс нь их татвар авдаг. Бага орлоготойг чөлөөлдөг ийм систем бид нарт хэрэгтэй байхад энэнээсээ ингээд хийхгүй явсаар байгаа болохоор өнөөдөр ингээд санхүүгийн зах зээл нь эрүүл бус байгаа юм.

Тэгээд ийм болохоор тухайлбал тэр хөрөнгийн зах зээлийн урсгалыг нэмэгдүүлж сонголтыг бий болгож зээлийн хүүгээ бууруулъя гэж байгаа юм бол энэ хадгаламжийн хүү дээр оногдож байгаа татварыг шаталсан байдлаар тавих нь зүйтэй. 10, 15, 20, 25 гэсэн ийм хэлбэрээр гээд бид нар судалгааг нь хийсэн байгаа л даа. Тэгээд энэ зарчмаа л эхлээд тогтмоор байгаа юм. Ингэх юм бол энэ тал чинь ингээд бондын зах зээл хөрөнгийн зах зээл ингээд үүсээд хөгжих боломж нь бол гарч ирнэ. Хүмүүс сонголтоо хийнэ. Ийшээгээ татвар төлөөд банканд мөнгөө хадгалуулсан нь дээр үү, аль эсхүл арай бага татвартай гэхдээ өндөр өгөөжтэй хөрөнгийн зах зээл рүү оруулсан нь дээр үү гэдэг. Мөн хөрөнгө оруулалтын сангуудаар дамжуулаад хөрөнгөө оруулсан нь дээр үү гэдэг энэ сонголтыг бий болж байж энэ хөрөнгийн зах зээл чинь хөгжинө шүү дээ. 

Тэгээд ийм болохоор хөшүүргээ бол бүгдээрээ ажиллуулаад явах нь зүйтэй байна гэсэн санал. Баярлалаа. 

Ж.Ганбаатар: Баярлалаа. 3 номерын микрофон товчхон тайлбарлая. Дараа нь ажлын хэсгээс тайлбар өгч болно.

Б.Лхагвасүрэн: Доржханд гишүүний саяын саналд товчхон тайлбар хийе. Тэгэхээр одоо Монгол Улсад ерөнхийдөө иргэд бол ингээд жаахан хуримтлал хийхээрээ сонголтгүй байна л даа. Зөвхөн банканд очиж хадгалуулдаг. Яагаад гэвэл хөрөнгийн бирж дээр очоод үнэт цаас авах юм уу хувьцаа Засгийн газрын бонд ч одоо та сая түрүүн байхгүй гээд хэлж байсан. Ингээд ийм сонголтгүй үед бол энэ юун дээр нь дарамт учруулах нь бол бас яг зөв алхам биш байх гэж харж байгаа.

2 дугаарт гэвэл татварын бодлого бол угаасаа Монгол Улсад таны саяын хэлсэн 10 хувиар ингээд тогтвортой явж байгаа. Тэгэхээр ийм зарчим байгаа нөхцөлд зөвхөн банкны тэр хүмүүсийн хуримтлал дээр нь онцгойлон ийм татварын өөр юу хийх нь бол бас их зөв алхам биш байх гэж Монголбанк харж байгаа. 

Ж.Ганбаатар: Ажлын хэсэг Булгантуяа гишүүн юунд асуултад тайлбар хийе.

Х.Булгантуяа: Банкны зээлийн хүүгийн татварыг бас анх оруулахад энийг ч гэсэндээ Улсын Их Хурлын гишүүдээс бас ярьж байсан. Тэгээд таныг Сангийн яаманд байхад бас яг ийм байдлаар оруулж бас үзсэн юм байна лээ. Тэгээд гол нь гэхээрээ хадгаламж эзэмшигчид өөрсдийнхөө хадгаламжийг хэд дахин хуваагаад жижиглээд ингээд л бас л дараагийн өөр нэг арга барил руу ороод байдаг юм байна лээ. Тэгээд хамгийн эхний жишгээр бол бид нар ямар ч байсан энүүгээрээ ингээд яваад үзье. Харин бид нарын магадгүй тэмцэх ёстой юм болохоор би бол долларжилттой, хадгаламж хэтэрхий долларжоод байгаа энэтэй бид нар татварын хуулиар бодлогоор эсхүл тэмцэх ёстой.

Тэрнээс биш хүмүүст түрүүний Монголбанкнаас тайлбарласанчлан өөр сонголт өгөхгүй байж өөр санхүүгийн зах зээлийн хэрэгслүүд нь байхгүй байж, хөрөнгө оруулалтын сангийн тухай хууль нь олигтой хэрэгжихгүй байж өнөөдөр хүмүүс яг энэ 5 төгрөгтэй боллоо, хадгаламжид хийлээ гэдгээс нь өндөр татвар аваад байж бас болохгүй байх. Яг ийм зарчмаар хувь хүний орлогын албан татварыг ч гэсэндээ бид нар өндөр нэлээн олон шатлалуудыг тогтооё гэдэг энэ бол дэмжигдээгүй шүү дээ Улсын Их Хурал дээр. 

Ж.Ганбаатар: Та бол болохгүй дэгээрээ тийм. Доржханд гишүүн 1 минут нэмье.

Т.Доржханд: Тэр зөв санал нийлж байна. Үнэн. Хэрэв ингээд бондын зах зээл нь ингээд байхгүй, хөрөнгийн зах зээл байхгүй бол тантай санал нэг байна. Одоо танай Сангийн сайд чинь болохоор энийгээ нээгээд ажиллуулна гээд 2, 3 удаа чуулган дээр амласан ярьсан. Блокчэйн дээр суурилаад бүр ингээд иргэд жижиглэнгээр ингээд бондын зах зээлийг 2 дахь зах зээлийнхээ арилжааг нээх ийм боломж нь бий болсон гээд өөрөө ярьсан. Тэгээд энэ зөв байхгүй юу. Хаалга нь нээгдсэн тохиолдолд бид нар энэ түгжээгээ мултлахгүй бол болохгүй л гэсэн санаа. 

2 дугаарт долларжилтын эсрэг энэ энд бас заалт байна шүү дээ. Долларын хадгаламж дээр үе шаттайгаар нэмнэ гээд.

3 дугаарт ер нь бол татварын суурь зарчим гэж байдаг. Тэр нь юу вэ гэхээр хүн амын орлогын албан татвар, аж ахуйн нэгжийн орлогод автоматаар хүн юм олж л байгаа бол тэрийг үе шаттайгаар их хэмжээтэй бол их хэмжээгээр төлдөг. Бага хэмжээтэй бол багаар төлдөг энд зарчим байгаа. Яг энэ зарчим чинь өөрөө бас энэ зээлийн хүү дээрээ оногдох ёстой байхгүй юу. Гэтэл энэ дээрээ нэг 10 хувь гэж тавьчхаад хүн амын орлогын албан татвар, аж ахуйн нэгжийн орлогын албан татвар чинь бас өсөөд явж байгаа шүү дээ. 

Ж.Ганбаатар: Гишүүний саналаар санал хураалт явуулъя. Гишүүд анхааралтай байхыг хүсье. Санал хураалт. Болсон тийм ээ? Энэ асуудлыг хэлэлцэж дууслаа. Ажлын хэсэгт, ямар асуулт. Баттөмөр гишүүнээ тэр бол хэлэлцээд дууссан. Та тухайн үед зарчмын зөрүүтэй санал гаргах ёстой байхгүй юу. Тэгэхээр чуулган дээр дэмжих боломжтой. Чуулган дээр дэмжээгүй саналыг дэмжье гэж томьёоллоор дэмжээд явуулчих бүрэн боломжтой. Энийг хэн Занданшатар даргад хэлээд, та яг тэр үед нь Цэрэнпунцаг гишүүн та хоёр хоёулаа хэлэхгүй. Хэлсэн бол би хураалгаад явах л байсан. Ингээд чуулганы нэгдсэн хуралдаанд санал, дүгнэлтийг Бат-Амгалан гишүүн уншина. 

Гишүүддээ баярлалаа. Өнөөдрийн хуралдаанд өндөрлөлөө. Ажлын хэсэгт баярлалаа. 

Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ

